
Kainet:

Nambaitab Simoit:

TUGUK CHE IMACHE IYAI ENG’ ROBO NI BO KENYIT:

GoodNews Daily ko chobot kotoretin ietu, eng’ Ng'olyotab Jehovah betut
age tugul. Soman mutyo ak ibwatate kit ne kesoman.

Sa saet ak imwa maonatet ne kimwachin ge eng’ kayanet, iyani Jehovah
kobois eng’ sobeng’ung’.

Isub chersetab somanet nebo Bukuit Ne Tilil betut age tugul, ak sirutikab
tesetab somanet, si kogimit kaguiyeng’'ung’ nebo Ng'olyotab Jehovah, ak
iteech banda ne tese tai ak Inendet.

Ye iboisien Sirani bo betut age tugul, igen kondoun Ng'olyotab Jehovah,
kogimitin ak kondoun iityi kabelisiet.

Boiboenjin kasartang’'ung’ nebo betut age tugul ak Jehovah, iboisien
Logoiywek Che Miach Betut Age Tugul, Ingoberurin Jehovah.

Maotiot Uebert Angel



AGOBO SIRETAB BETUT AGE TUGUL

Logoiywek che miach betut age tugul, ko maonatetab betut age tugul, ne nyolu eng’'
Kristianik, ago sirat eng’ ng'omnatet, si kobit kogimit tamirmirieng'ung’ betut age tugul
nebo kenyit. Konu kanetutik che miachen, ak ng’ang'utikab kimnatet, ak maonatet ne
kimwachin ge betut age tugul, che yoome kotokyi somanik sobetab Kristo, ne lumdaat
eng’ kanetutik che wale bik, ak ng'ang'utik kobun Maotiot Uebert Angel. Kinyoru
konyil ang’'wan eng’ kenyit, ak ityin emotinwek koyom ng'ony, ago kigoito buch eng’
kutuswek che terterchin, si kobit koityi che ma kase kutuswek alak. Mitei anyun konyil
somok, nebo bik che eechen, nebo barnotik, ak nebo lagok, si kobiit koityi ibinwek che
terchin, ak kogimit gorik koegitu kibagenge, eng’ kayanet ak ng'ang'utik.

UEBERT AK BEVERLY ANGEL
Kotinye mogornatetab kasarta eng’ boisietab
Kamuktaindet, Uebert ak BeBe Angel ko
naatin kutuswekwak  eng’  amdaetab
logoiywek che miach che bo chametab
Kamuktaindet (Euangelion), ak kayaptaet ne
bo Kuursetab maonatet eng' ng'ony komugul.
Ichek ko siriikab bukuisiek che aldoi ak
kowalei bik mising' kou Spiritual Warfare,
Prayer Banks, Supernatural Power of The
Believer, Grace Driven Life ak logoiywek che
miach che bo betut age tugul. Kiyai ichek
tesetab tai ne togu eng’ bukuisiekab
Kristianik. Uebert ak BeBe Angel ko naatin
ichek agobo keerenywan bo tai, taunetab
tuguk ak kandoinat ne tinyei teerchinet ak
kicheng'ei ichek mising’, kocheer ak
konga'alalji bik. Ichek ko taunikab kaniset ne
The GoodNews Church (Spirit Embassy), ago
nomu ichek kuursetab maonatet. Kitiiny ichek
sobonwekab  milionisiek koyom ng'ony,
kotinye tokyinet ak kagiiletab ge koyapta
ng'ang'utietab logoiywek che miach, ak walet
ne bunu chametab Kamuktaindet (Euangelion)

BETUTAB SOMOK,
ARAWETAB TISAP 1

GOOHNENS
MUITO KAYANET

Hebranik 10:36
Amu nyolu otinye muitaet, si ye kaoyai magetab Jehovah, omuch
otaach arorutiet.

Ki ageer Kristianik komee mugulel, eng’ ye kagorikta konyor
kwong’utikwak, kobaten iguiyen kou ni kole; kayanet neu nebo Jehovah,
ko magonu ge. Ma mee mugulel, ago ma tanui. Muitaet ko ma keganyis
kityo, kobaten noto ko nyiganatet ne kingen kele yaei Jehovah, kou
ole kimwa. Kayananito u nebo Jehovah, ko eesio kaimutik che bunu
kagaetab ge, amu keere arorutik kou ne kigosulda. Kayanet ne muito ko
yain inyoru kasuldaetab arorutik.

Kasarwek ko tieme kayaneng’ung’, ago muitaet ne tilu. Ye iegu ne ma
konu ge, ak ing’alali sirutik, ak ing’etu eng’ kagenisiet, kosuldo anyun
arorutik, amu ma chito Kamuktaindet, kot komwa lembech. Iboru
noto kole yaei kou kit ne kimwa eng’ kasartanyin, eng’ gong’ung’,
mung’areng’ung’ ak boisieng’ung’, eng’ kenyini bo Mwaita nebo
Kwong’et!

& SAETAB RANI

Kiptaiyat, igimit kayanenyun amuita, amat agonu ge. Ataache chametab
muitaet, ne iyani sirutiguk kasarwek tugul, eng’ nguni ak kotugul eng’
kainetab Jesu.

B MAONATET NE KIMWACHIN GE

Muito kayanenyun. Aname mising’ arorutikab Jehovah, agoi anyor
kasuldaet, ak koityi sobenyun ole mi chamet, ak kalyet, eng’ kainetab
Jesu! llosunot Kiptaiyat!

TESETAB SOMANET CHERSETAB 365 KESOMAN BUKUIT
Hebranik 6:12 NE TILIL - BETUTAB 182
Luka 12:32-59; Tienwogikab Kalosunet
70-71

ODINENS
OLE BUNU IMAN TUGUK CHE KEMAKYINI GE

Pilipik 4:19
Ago inyiitwok Jehovah nenyu kit age tugul ne obononi ko u ma-
gornatosiekyik eng’ torornatet eng’ Kristo Jesu.

Kinde eunekab Jehovah rabisiekyok, konaami eng’ ye kiyani kole in-
endet ne koneech tuguk tugul. Boisionik, mung’arosiek, ak boroinwek,
ko ortinwek kobaten Jehovah inendet ne konu magutik. Ye iiste kaya-
neng’ung’ eng’ kamugeng’ung’, ak iyan chang’indanyin, konaami ko-
nyie muguleldang’ung’ kalyet, ak koisto ge kereretab met. Konunetab
Jehovah ko ma teere tuguk che tese tai eng’ ng’ony. Konu kobun ma-
gornatosiekyik eng’ torornatet, ama kobun rarunet ne mi ng’ony.

Ye inde rabisieguk eunekyik, ko nyile ole inyorunen, ak koyaat kurgotik
che megeni, ak kotet konunet ne bunu kipsengwet. Kiyan Jehovah ak
rabisieguk ko ma berberiet, kobaten noto ko ng’omnatet ne bunu barak.
Inendet ne tinye tuguk tugul, kongen ole ripto lagokyik eng’ kasarwek
tugul. Jehovah ne nyile njirenik aeng’, ak magatinik mut kobaen bik
5,000, komuchi koyumchi mug’areng’ung’ ak gong’ung’, eng’ kenyini
bo mwaita nebo kwong’et!

& SAETAB RANI
Kiptaiyat, ayani ale bunun tuguk che amakyini ge. Andoi rabisiekyuk
euneguk, ago ayani yameng’ung’ kosiir tuguk tugul. Nyil tugukyuk, ak
iyaat kurgotikab kwong’et! Amen.

B MAONATET NE KIMWACHIN GE

Jehovah ne bunu tuguk che amakyini ge. Andoi rabisiekyuk eunekyik ak
awendote eng’ konunet ne bunu kipsengwet. Rarunet ko mamitei eng’
ng’alalenyun, ago marikyin ole amenye eng’ kainetab Jesu.

‘5 TESETAB SOMANET CHERSETAB 365 KESOMAN BUKUIT
~ Tienwogikab Kalosunet NE TILIL - BETUTAB 183
121:1-2 2 Ateptab Betusiek 21-22; Boisionikab
Che Kiyoktoi 25

BETUTAB MUT,
ARAWETAB TISAP 3
. 3 AL S

JEHOVAH NE MI ENG KASARTA NE NYOLU

1 Petero 5:10

Ak ingochobok, ak kolumdok, ak kogimitok Jehovah ne bo
mieindo tugul, ne kiguurjok lilindanyi ne bo koigeny eng’ Kristo, ko
kaonyalilse eng’ betusiek che matia.

Kiboisiechini Jehovah ne muitewech. Noto keguren inendet nebo keny.
Muitaenyin ko rotyinot ole kerto saisiek. Mwaei Sirutik kole kenyisiek
1,000, ko kergei ak betut agenge eng’ inendet. Ma sobe inendet eng’
omut, anan ko mutai. Sobe inendet eng’ nguni nebo koigeny.

Kit ne uon igae ge eng’ achek, ko tomo koga gee eng’ Jehovah. Iboruech
Sirutik kole, iboru ge inendet eng’ kwenutab kewelutik. Kagiiletab ge ne
kitinye Mesak, Sadrak ak Abed-nego eng’ Jehovah, ko kiyai Kiptaiyat
kochut kwenutab mat ak ichek. Kiyai kwenutab mat koek atebet ne
kararan eng’ ichek!

lyan Kiptaiyat ko tomo, kotese tai, ak ye kagomisok mat. Tomo koga gee
inendet. Nyone inendet si kobiit koyai sobeng’ung’ komieit!

& SAETAB RANI

Inye nebo keny, ayanin ko tomo, kotese tai, ak ye kagomisok mat age
tugul. Chutyin kewelutikyuk, imieit, igimiton ak ilumdan. Wal tiemutikyuk
koek baornatet, ak iyai sobenyun kogararanit!

B8 MAONATET NE KIMWACHIN GE

Iboru ge Jehovah nenyun. Mitei inendet eng’ kasarta ne nyolu, ago
ma kimuchi keteer kwong’utienyun eng’ Kainet ne toror nebo Jesul!
Haleluyah!

TESETAB SOMANET CHERSETAB 365 KESOMAN BUKUIT
~ 2 Korintoek 4:17 NE TILIL - BETUTAB 184

2 Ateptab Betusiek 23-24; Boisionikab
Che Kiyoktoi 26

BETUTAB LO,
ARAWETAB TISAP 4

JEHOVAH NE WALE TILETAB KAPKIRUOK

Daniel 7:22

Agoi konyo inendet ne bo keny, ak koruoch agobo bik che tililen che
bo Inendet ne Toror Mising’, ak koit betut ne bunjin bounatet bik che
tililen.

Jehovah ko Kiruogindet ne laitornatenyin, kosiire tiletab kiruoget age tu-
gul, ne mi ng’ony. Ye iyaanjin sobet, ak bik, yaityo age tugul agobo so-
beng’ung’, kochutyin Jehovah ak kowal tilanato. Mitei kasarwek che uon
ibelisie bunyot, kogere kurgotik, ak komuse bandab tai. Ago kou eng’ ker-
eetab Daniel, ko tononi Jehovah, ak kolumda tilet ne igesu tugul. Kataam-
set age tugul eng’ oldab Tamirmirik, siret age tugul nebo oik, ak kiy age
tugul ne tiinye ge ak ibindang’ung’, keisto ye ibuur inendet nebo keny
eng’ kapkiruok.

Ye til Jehovah kotiin, ko ng’etos kaimutiguk, kowalak sobeng’ung’, ak
koweekyin ge konyitet. Mamitei kataamset age tugul ne tononi, ye indoita
rirenenyin. lyan kole Jehovah ne tilu eng’ let, kiy age tugul ne tiinye ge ak
sobeng’ung’. Agot ye uon igae ge, ibwat kole kasartab Jehovah koges-
unot ge. Nyone eng’ kasarta ne nyolunot, ago ole ki kiterterin, kowalaksei
koek baornatet ne itorori Jehovah.

& SAETAB RANI

Kiptaiyat, tonon ak ition eng’ kiruoget. Wal kiy age tugul ne ya, ne mwaat
agobo sobenyun. Isten kataamset age tugul, ak tuguk che yaach, ak
iweekwon konyitet. Amen!

B8 MAONATET NE KIMWACHIN GE

Tilet age tugul ne ya eng’ sobenyun kewale. Kisire kegetyi kogeny
sobenyun, amu eng’ torornatenyin, eng’ kainetab Jesu.

‘5 TESETAB SOMANET CHERSETAB 365 KESOMAN BUKUIT
~ Isaia 54:17 NE TILIL - BETUTAB 185
2 Ateptab Betusiek 25-27; Boisionikab
Che Kiyoktoi 27:1-26

BETUTAB TISAP,
ARAWETAE TISAP '5

SAET NE YAATE KURGOTIK CHE MA IMUGAKSEI

Boisionikab Che Kiyoktoi 12:5
Kigirib Petero anyun eng’ korgoret: ago kisa kaniset Jehovah mising’
agobo inendet.

Ki ageer boisietab saet eng’ sobenyun, eng’ oret ne amuchi amwa kityo ale,
boisie saet! Mitei kurgotik che ma imuchi koyatak agoi kesa. Kigerat Petero
eng’ kurgotikab karnok, ago kiribe inendet luget, si kobiit kebar inendet,
kobaten kisa kaniset. Saanato ko kiyai konyo malaikayat, ak kong’eti
sirimok, yeityo koyaat kurgotik ak kotiakta Petero.

Iboru nito kole mamitei korgoret ne ribot mising’, mamitei kewelutik che
uen mising’, ago mamitei kurget ne kerat mising’, ne ma kimuchi keyaat.
Saeng’ung’ koguure malaikaisiek, ak koger kut tetutikab oik, ak kogimit
magetab Jehovah. Ye isae, konyone ng’ony kipsengwet, ak kiy age tugul ne
ma imugaksei komugaksei.

Matin komuin kit ne ten kewelutiet; nyiganitun eng’ sautiguk koityi Jehovah
ne tinye kimnatet. Kurgotik che ibwati kole keratin koigeny koyataksei eng’
ch’kyinet ye isaei koityi kipsengwet.

& SAETAB RANI
Kiptaiyat, ye aguure kipsengwet eng’ saet, iyatwon kurget age tugul
ne ui. In kong’etyo sirimok, ak koyatak kurgotik, ak kotononwon
malaikaisiek!

B MAONATET NE KIMWACHIN GE

Kurget age tugul ne eesio ole tokyin ge sobenyun, koyataksei eng’
kimnatetab kipsengwet, ye asaei eng’ kainetab Jesu.

TESETAB SOMANET CHERSETAB 365 KESOMAN BUKUIT
~ Matayo 7:7-8 NE TILIL - BETUTAB 186
2 Ateptab Betusiek 28-29; Boisionikab
Che Kiyoktoi 27:1-26

BETUTAB TAI,
ARAWETAB TISA_P

N

) R .
GOOINELS

KAINET NE INDOISE

Pilipik 2:10
Si kobiit kogutuny kutundo age tugul eng’ kainetab Jesu, age tugul
ne mi kipsengwet, ak ne mi ng’ony ak ne mi ng’ony orit,

Kainetab Jesu ko ma kainet ne naat kityo eng’ kanisosiek, noto ko laitor-
natetab kandoiset ne mi barak mising’, eng’ che togu ak che ma togu.
Ye ing’aanye kainenyin, iguure kimnatetab ng’etyenyin, ak kabelisiet ne
kiiterter tengekto, meet, ak mesundeito. Eng’ kainannato, kobotani oik,
nyalule mianwogik, ak kotes tai tuguk komie.

Kandoinatet ne ratat eng’ kainetab Jesu ko naat eng’ kipsengwet, ki-
ywei eng’ oldab mat, ago konyitot eng’ ng’ony. Kaimutik alak tugul ma-
tin kouen ne tiana, ko kutungdos ye king’any kainetab Jesu eng’ kaya-
net. Boisien kainenyin eng’ nyiganatet eng’ saet, boriet, anan ko tilet age
tugul. Kiy ne memuchi ibou eng’ kimantetab eunek, ibou eng’ kainenyin!

& SAETAB RANI

Kiptaiyat, aguure kainetab Jesu eng’ nyiganatet eng’ sobenyun.
Ang’anye ale eng’ kainetab Jesu, kogutunyi kutundo age tugul eng’
kipsengwet, ak ng’ony, ak kureretab ng’ony. Amen.

B8 MAONATET NE KIMWACHIN GE

Kutundo age tugul ne teere sobenyun, kogutunyi eng’ kainet ne toror
nebo Jesu, ago aterteri boriet age tugul eng’ kandoinatenyin. Ang’anye
kalyet eng’ ole ami, eng’ kainet ne toror nebo Jesu! Amen.

r TESETAB SOMANET CHERSETAB 365 KESOMAN BUKUIT
~ Mariko 16:17 NE TILIL - BETUTAB 187
2 Ateptab Betusiek 30-31; Boisionikab
Che Kiyoktoi 28

~ BETUTAB AENG’,
’ARAWETAB TISAP 7

HODIIN VTS
CHAMNYET NE IBESTOS

Tienwogikab Kalosunet 5:12
Amu iberuri inye chitab imanda; Ee Jehovah, iyieme inendet
chamnyeng’ung’ ko u eng’ torgochet.

Chamnyet ko kit ne iboru besiet eng’ sobetab chito. Noto ko kawiset
ne yaei bik, tuguk, ak boroinwek, kowalun komie. Ye mutyin Jehovah ak
chamnyet, kelewenin eng’ ole ma kimache bik alak.

Kimitei Josep emet age, ago chamnyetab Jehovah, ne kiyai inendet
kitaban eng’ gotab Potipar, eng’ korgoret, ak eng’ let koityi kaplaitoriat
Parao. Chamnyet ko ng’ochetab katabanet ne konin Jehovah, si ibarte
inendet eng’ gong’ung’, mung’areng’ung’, rabisieguk ak boisieng’ung’.
Chamnyet ko kanapten iwe barak, ago konin chokyinet. Bute ole nyolu
kobendita tuguk, ak koyaat kurgotik che ma kimuchi keyat eng’ eunek.
Ye ityin chamnyet, ko nyumnyumitu kiy age tugul ne ui eng’ bik alak.
Chamnyet ko ma kit ne icheeng’e kobaten noto ko kit ne ichopchini ge,
iibote eng’ kasetab it, kaming’inetab ge, ak yamdaet eng’ Jehovah.

& SAETAB RANI

Kiptaiyat, mutyon ak chamnyet kou eng’ torgochet. Inkong’och
sobenyun, gonyun, mung’arenyun, ak boisienyun chameng’ung’, si

itogu eng’ kiy age tugul ne ayaei.

B MAONATET NE KIMWACHIN GE

Ami kwenutab chamnyet. A lewenot, atabanat ago akanaptaat eng’ olda
tugul ole awendi. Ma kiesion amu, tese tai kong’alalwon chamnyet eng’
kainetab Jesu.

i TESETAB SOMANET CHERSETAB 365 KESOMAN BUKUIT
Daniel 1:9 NE TILIL - BETUTAB 188

10

2 Ateptab Betusiek 32-33; Romanik 1

e
BETUTAB SOMOK,
ARA\{\(ETAB TISAP 8

J‘)&JD
JEHOVAH NE WENDI TAI ENG BORIENGUNG'

Ng’atutik 20:4
Amu wendi kobotok Jehovah Kamuktaindeng’wong’, koyai boriet
agobo okwek, eng’ bunikwok, kosoruok!

Ma kiyain iyai borietab sobet inyegei. Wendi tai Jehovah ko chitab luget,
ak kosuldaen boisionik chebo kwong’et, koger kutuswekab bunik, ak
kotonoisi tetutikab oik, ko tomo kosulda. Kabelisiosiek che chang’ che
iboiboenjini betut age tugul, ko boriosiek che kiyaun luget Jehovah ko
mengen.

Ye mi tai Jehovah, koisto ge nyogoriet, ak koisto ge tuguk che mengen.
Tononi eng’ taitab sobeng’ung’, ak kogeer kole mamitei karik alak tu-
gul che isuldoi eng’ sobeng’ung’. Boisieng’ung’ iyan inendet, ak isub
ng’olyondenyin. Ye yaun luget Jehovah, ko kanapten boriosiek che ki-
iterter bik alak. Tonon anyun ak igeer sorunetab Kiptaiyat kosuldoi eng’
kebeberwek tugul chebo sobeng’ung’! Haleluyah!

& SAETAB RANI

Kiptaiyat, indoiwon eng’ luget age tugul nebo sobenyun. Yaiywon luget,
ker kutuswekab bunik che ma togu, iwirsi mestonok che ma togu, ak
iiste tetutik tugul chebo setani, eng’ kainet ne toror nebo Jesu. Amen.

B MAONATET NE KIMWACHIN GE

Indoiwon Jehovah, yaiywon luget ago soruon. Mamitei luget ne iterteri
sobenyun, mamitei karikab bunyot, che tete bik agobo sobenyun, che
isuldoi eng’ kainetab Jesul! llosunot Kiptaiyat!

‘5 TESETAB SOMANET CHERSETAB 365 KESOMAN BUKUIT
~ Isaia 52:12 NE TILIL - BETUTAB 189
Luka 13:1-21; Tienwogikab Kalosunet
72-73

BETUTAB ANGWAN,
ARAWETAB TISAP 9

ODIIN L 5
CHAMNYETAB JEHOVAH NE MA IBUTI

Jeremia 31:3
Kimong’ja Jehovah keny, kolenja, Ee, kiachamin eng’ chamnyet ne
bo koigeny: kiachuutun anyun eng’ chamnyet ne tala.

Chamnyetab Jehovah ko ma bo besio, ago ma bo kasutik, ago ma
tinye ng’atutik kobaten bo koigeny. Ko tomo inai inendet ko kichamin.
Mwaei Bukuit Ne Tilil kole, ye kita ko ki kiptengeginik, kome Kristo
agobo achek. Ko tomo isa saeng’ung’ ne tai ko kilewenin. Tononot
chamnyetab Jehovah, agot ye walawalaksei tuguk. Imuchi kogees ge
chamnyetab bik, anan kochoriren, anan kogaititit, kobaten tononot
chamnyetab Jehovah.

Chamnyenyin kochengse, isobisie, iweegu, ilititi ago igimiti. Ma igikyin
chi kobaten konu walet. Chamnyetab Jehovah ko toloita eng’ usonet,
long’et eng’ luget, ago kagaigaet eng’ ng’wanindo. Ye botani tuguk
tugul, ko tononun komie chamnyenyin. Chamnyetab Jehovah ko
ma kele kinaen ye mamitei boriet, kobaten noto ko mitunenyin eng’
kwenutab boriet. | naat komie, ago itogu komie, ago ichamat komie.
Mamitei kiy ne imuchi koistoenen chamnyenyin.

& SAETAB RANI
Kiptaiyat, ataache ak amuung’en chamnyeng’ung’ nebo koigeny.
Chamijin chamnyeng’ung’ ne tala kochuuton, kosobon, koweech ak
kogimiton. Igun toloitanyun eng’ usonet, long’enyun eng’ luget, ak
kagaigaenyun eng’ ng’wanindo.

B MAONATET NE KIMWACHIN GE

Amuung’en chamnyetab Jehovah nebo koigeny. Mamitei kiy eng’ sobet
ak koigeny, ne imuchi koteeron eng’ chamnyenyin! llosunot Jehovah!

‘5 TESETAB SOMANET CHERSETAB 365 KESOMAN BUKUIT
~ Romanik 8:38-39 NE TILIL - BETUTAB 190
2 Ateptab Betusiek 34-36; Romanik 2

12 www.goodnewsdailydevotional.com



MIEINDAB JEHOVAH KO MA IGESU GE

Romanik 2:4
Anan isase magornatosiek che bo mieindanyi ak muitaennyi ak ta-
lasiennyi ama inai ile imutyinin sigunet mieindab Jehovah?

Mieindab Jehovah ko ma busbus anan ko siirto; mi eng’ chang’indo,
tinye tokyinet, ago tese tai korondo ge. Mieindanyin kochute mugulel-
wek, konu kamang’unet, ago ing’eeti che nyaluliatin. Kasuldaet age tu-
gul ne kinyoru ko ma amu kigesunotin ge, kobaten amu mieindanyin ne
o. Isubech mieindanyin agot ye kitinye kewelutik, anan ye agot kenaste.
Mieindab Jehovah kobwatwech kole mi inendet koboten. Imuchi itien
ge Inendet.

Mieindab Jehovah ne kileliti karonet age tugul, koyaate kurgotik, itustuse
luget ak kowal tuguk che ma imugaksei. Rirenet age tugul ne kiinyoru,
koboru mieindanyin. Ye ui sobet kogonu mieindanyin kagaigaet; ye kaitit
ng’ony, kogonu mieindanyin burgeiyet koityi sobondo. Matin kotiana
mesundeito eng’ kasarta, konyorun mieindab Jehovah. Kitonoisiin eng’
kwenutab bik, ak kitororin eng’ kenyini bo mwaita nebo kwong’et!

& SAETAB RANI

Kiptaiyat, kongoi eng’ mieindang’ung’ ne ma igesu ge. In kocheng’an ak
konyoruon mieindang’ung’, koterter luget age tugul, koyaat kurgotik, ak
kowal tuguk che ma imugaksei, eng’ kainetab Jesu. Amen!

B MAONATET NE KIMWACHIN GE

Mieindab Jehovah komuutyin sobenyun, ak indoiwon kotugul aityi
tugukyik che miachen, eng’ kainetab Jesu.

l TESETAB SOMANET CHERSETAB 365 KESOMAN BUKUIT
~ Komong'u 34:6 NE TILIL - BETUTAB 191
Esra 1-2; Romanik 3

BETUTAB LO,
ARAWETAB TISAP 11

I n
GOOMNEDS
LONGETAB JEHOVAH

Tienwogikab Kalosunet 3:3
Ago inye, Jehovah, ko i long’et ne mi komoswek tugul eng’ ane; |
teegistanyu, ak i tiindetab metinnyu.

Ripsetab Jehovah ko long’et ne tese tai kotugul, koribe kebeberwek tugul
chebo sobeng’ung’. Long’etab Jehovah ko tere boriosiek che igeere, ak
che megere. Tuguk che kita ng’emin ko kiteerok, amu kitonon Jehovah
eng’ kwenung’ung’ ak bunyot. Ripsenyin ko tuche kabwatutiguk,
mieindab bortang’ung’, rabisieguk, gong’ung’ ak sobeng’ung’.

Memi tirita, | ribot. Long’etab Jehovah ko ma mondoen kiy; mamitei
kipchabetab mesundeito, ne imuchi komandaen. Ye chaamun
kaiyweisiet, ibwat kole Jehovah inendet ne ribin. Ma imuchi kobut
ripsenyin, letyeni mising’ eng’ ole kabit yaityo. Kiy age tugul ne tyeme
kolotyin ge, kotuitos ak long’etab Jehovah, ama nyalulnateng’ung’.
Ribin inendet ne toror. Ng’etun anyun eng’ ripsetab Jehovah, eng’
kenyini bo mwaita nebo kwong’et!

& SAETAB RANI
Kiptaiyat, | long’enyun ago | ribindenyun. Mutyin sobenyun, gonyun,
bortanyun, rabisiekyuk, ak sobenyun eng’ ripseng’ung’ ne ma mandaen
kiy. Inkoterok kipchabet age tugul nebo mesundeito, ak koimak tetutik
alak tugul chebo bunyot! Amen!

B MAONATET NE KIMWACHIN GE

Kiptaiyat ko long’enyun. A ribot ago matinyon kiy eng’ ripsetab Jehovah,
nguni ak kotugul! Halleluyah!

‘5 TESETAB SOMANET CHERSETAB 365 KESOMAN BUKUIT
~ Tienwogikab Kalosunet NE TILIL - BETUTAB 192
28:7 Esra 3-5; Romanik 4

BETUTAB TISAP,
ARAWETAB TISAP 12
. T

CHAMET NEBO KIGOITO

2 Korintoek 9:7

Ingogoito chi age tugul ko u ye kigochob eng’ muguleldanyi; ma
eng’ ng’oknatet, anan torjinet: amu chamei Jehovah ne igoitoi eng’
boiboiyet.

Kigoito ko chamet kobun Jehovah ama nyigisindo. Ye rong’u ge kogoi-
toet eng’ chamnyet ak kasetab it, ko igu keswot ne iguitos kipsengwet
ak konyil. Kogoitoet koisto tamirmirietab rarunet, keiyandit, ak kochop
Kristianindet konaam kotaach kobun chang’indab bounatetab Jeho-
vah. Chito ne igoito eng’ boiboiyet, ko ma igoito eng’ oktaet, anan ko
nyogoriet, kobaten igoito eng’ ng’ang’utiet kole, tuguk tugul che tinye
kobunu Jehovah.

Ye igoitoi, ko ketuiye ge ak magetab Jehovah, ak iyaat kurgotigab
konunenyin. Kogoitoet ko ma kigeere eng’ chang’indab keswot, kobat-
en kigeere eng’ atebetab muguleldo. Sobet ne igoito koguure mieindab
Jehovah, boroinwek kobun kipsengwet ak chang’indo ne ma ng’ete.
Chamet kigoito ko chamet ketaach. Ichute kasartab chang’indo eng’
konuneng’ung’. Yai kou noto!

& SAETAB RANI

Kiptaiyat, itiakyin sobenyun chametab kogoitoet eng’ boiboiyet. Itiach
muguleldanyun komang’unen rarunet. ltuiyon ak chang’indab bounatet,
ak achutyi mageng’ung’ eng’ kainetab Jesu.

B MAONATET NE KIMWACHIN GE

Chametab kogoitoet eng’ boiboiyet ko mi orinyun, ago rong’u ge
chang’indo koityi sobenyun, ne mamitei kiy ne tere, anan kaimutik eng’
kainetab Jesu! Amen.

‘5 TESETAB SOMANET CHERSETAB 365 KESOMAN BUKUIT
— Kalewenaik 11:25 NE TILIL - BETUTAB 193
Esra 6-8; Romanik 5

IMANDA NE MAWALAKSEI

Rirekab Jeremia 3:23
Leelachen rirenosiekyik karonet age tugul; o imandang’ung’.

Imandab Jehovah ko toloitab kamang’utab Kristianindet age tugul. Ma
walaksei. Ye walaksei bik ak koimaksei tuguk, ago ma iguiyaaksei sobet,
ko ng’etu Jehovah ko tononot. Imandanyin ko mi oritab atebenyin.
Isuldaen arorutikyik tugul, ibwati ng’atutiet age tugul, ago isuldaen
ng’olyot age tugul ne kimwa agobo sobeng’ung’.

Ma konori Jehovah kachililutiguk, ago ma ropto imandanyin kotien ge
boisionikab bik. Agot ye metokyini ge inendet, ko tokyin ge. Imandab
Jehovah ko amu nee si isobe, iribot ago iyamat ge. Mamitei kasarta ne
metoi Jehovah chechik. Imandanyin ko noto ne keere kole, kiy age tugul
ne ki inaam eng’ sobeng’ung’, kogesu eng’ kenyini bo mwaita nebo
kwong’et!

& SAETAB RANI

Kiptaiyat nebo imanda, alumdoi kamang’unenyun eng’ inye. Kongoi
eng’ rirenosiek che kileliti eng’ karonet age tugul. Angen ale kiisuldaen
arorutiet ak maonatet age tugul nebo sobenyun, gonyun, rabisiekyuk ak
mung’arenyun eng’ kainetab Jesu. Amen.

B MAONATET NE KIMWACHIN GE

Atononen Imandab Jehovah ne mawalaksei. Arorutiet age tugul ne ki
igochi sobenyun, maonatet age tugul ne bo sobenyun, ak keret age
tugul kobun kipsengwet agobo sobenyun, kosuldo eng’ kainetab Jesu.
Halleluyah!

‘5 TESETAB SOMANET CHERSETAB 365 KESOMAN BUKUIT
~ Koitosiek 23:19 NE TILIL - BETUTAB 194
Esra 9-10; Romanik 6

P -
GOOURENS

JEHOVAH KASOBINDET

Komong’u 15:26

Ak kile, Ngot igas iman kutitab Jehovah Kamuktaindeng’ung’, ak
iyai ne bo iman eng’ tainnyi, ak iepchji it ng’atutikyik, ak isub ko-
tigonutikyik tugul, ko magonin mian age tugul, ne kiagochi Misrik:
amu ane ko a Jehovah ne asoobin.

Iboru ge Jehovah ma kou sorunindet kityo, kobaten inendet ko
kasobindet. Kasobenyin ko ma bo borto kityo. Ityin kasutik, kabwatutik,
tamirmiriet, ak kaimutikab ibinwek. Jehovah inoto ne kiisob Israel eng’
ong’atet, ko tomo kowalak. Kimnatetab kasobenyin ko rong’u ge eng’
sirutikyik.

Kasobet ko ma kit ne yaei Jehovah eng’ besio, kobaten noto ko ate-
benyin. Isoobi che miandos, iweegu borwek che ilyotin, isoobi mugule-
Iwek che nyaratin ak kosoob tuguk che wechotin eng’ sobet. Mamitei
miando, anan ko korot age tugul, ne siire kimnatenyin. Ye it kerichek
kagesunet, konaami kasobetab Jehovah, koyaei kwong’utik! Nyum-
nyum kasobet! Halleluyah!

& SAETAB RANI
Kiptaiyat | kasobindenyun. Ataache kimnatetab kasobeng’ung’ eng’
bortanyun, kabwatutikyuk, ak tamirmirienyun. Wegun tuguk tugul che
kiwechok eng’ sobet, ak iboru kasobet eng’ ane, eng’ kainetab Jesu.

B MAONATET NE KIMWACHIN GE

Eng’ kimnatetab Jehovah Rapha, kisoobi mianet age tugul eng’
bortanyun, kabwatutikyuk, ak sobondanyun eng’ kainetab Jesu.

‘5 TESETAB SOMANET CHERSETAB 365 KESOMAN BUKUIT
— Tienwogikab NE TILIL - BETUTAB 195
Kalosunet 107:20 Nehemia 1-3; Romanik 7

BETUTAB SOMOK,
ARAWETAB TISAP 15

HDDIIRENTS
JESU NE TONONWECH ENG' KIRUOGET

1 Johana 2:1

Lagokyuk che mengech, asirwok tuguchu, si moyai tengek. Ak ngot
koyai chi tengek, ketinye Ne saiywech Kwanda, inendet Jesu Kristo
ne bo imanda.

Kristianindet age tugul ko tinye ogiliot ne tononjin eng’ Kipsengwet,
ak noto ko Jesu Kristo. Ma tononwech kotien ge tuguk che miach
che kiyaei, kobaten tononwech eng’ imandanyin, ak boisionik che
kiiges eng’ kimurtoiyot. Ye iruokwech bunyot, ko tononwech Jesu eng’
ng’alalet. Ye namech kiruoget, koterech Jesu. Ye mache konamchech
ng’ony kagikyinet, kotononwech Jesu.

Tononenyin kogere kut kataamset, ak kous kiruoget age tugul
nebo mesundeito, ak kogonin iityi Kwanda, ko mamitei nyogoriet.
Memitei inyegen eng’ kiruogetab sobet; tononun Jesu. Korotikyik ko
baornateng’ung’, imandanyin kotuchin, ago saenyin ko riibin. Magoi
kometen. lyan Sirutikyik!

& SAETAB RANI
Kiptaiyat, amwaei kongoi kole amu eng’ Kristo, kosise kagikyinet ak
kataamset age tugul eng’ korotikyik. Ataache rikyinetab kecheretab
laitornateng’ung’ eng’ nyiganatet, ne kigonech Kristo eng’ boisionik che
kiiges. Amen.

B MAONATET NE KIMWACHIN GE

Jesu, ogiliondenyun, ribindenyun, long’enyun ko tononwon. Kiruoget
age tugul ne ityin sobenyun koisto imandanyin. llosunot Kiptaiyat!

i %y TESETAB SOMANET CHERSETAB 365 KESOMAN BUKUIT

[E[E]

Romanik 8:34 NE TILIL - BETUTAB 196
Luka 13:22-35; Tienwogikab Kalosunet
74-76

BETUTAB ANG’WAN,
ARAWETAB TISAP 16

HULLLES

JESU BOUNINDETAB KALYET

,:
e

Isaia 9:6

Amu kagisikwech lakwet, kagigonech werit; ak ting’e inendet
bounatet tigikyiennyi: ak kiguure kainennyi Kwong’utiet, Kiruogin-
det, Kamuktaindet ne bo Kamuktaet, Kwanda ne bo Koigeny, Boun-
indetab Kalyet.

Jesu Bounindetab kalyet ko ma konu kityo kalyet kobaten inendet ko
kalyet. Ole tononen mitunenyin, kobeeti usonet kimnatet, ak kobeet
nyogoriet kandoinatet. Kalyetab Jesu ko ma siset ne mi ng’ony, ne tien
ge tuguk che tese tai eng’ ng’ony, kobaten noto ko naet ne tononot
eng’ kandoinatenyin. Kalyenyin kondoise eng’ ole mi muset, ole yome
kimnatosiek che ma togu, kong’em bandang’ung nebo tai. Tonon anyun
ak igeer sorunet nebo Kiptaiyat!

Ye chutyi Jesu kiy age tugul, koisto ge kabwatutik che ma miachen, isto
ge kaimetab ge, ak komiagitu tuguk tugul. Kalyenyin koriibe muguleldo,
ak kabwatutik, ak kogimit tamirmiriet. Agot ye musok sobet, ko tononi
Bounindetab Kalyet ama kitumdumi. Konu kalyet ne bunu kabelisienyin,
ma tuguk che tese tai. Kalyanito ko konunet ne maesiooksei.

& SAETAB RANI

Kiptaiyat Jesu, ataache mituneng’ung’, eng’ komoswek tugul chebo
sobenyun. ltonoisi usonet age tugul. Isten kaimetab ge, nyogoriet ak
iweekwon kalyet! Amen.

B MAONATET NE KIMWACHIN GE

Bounindetab Kalyet kondochin sobenyun. Usonet age tugul ko kutunyi.
Nyitat kalyet muguleldanyun eng’ kainetab Jesu.

TESETAB SOMANET CHERSETAB 365 KESOMAN BUKUIT
~ Johana 14:27 NE TILIL - BETUTAB 197
Nehemia 4-6; Romanik 8:1-21

www.goodnewsdailydevotional.com

19



BETUTAB MUT,
ARAWETAB TISAP 17

UDONENTS
YAMENYON

2 Korintoek 3:5
Ma kele kitinye kiy achege ne yamegei ak kiy, kiit kiy age tugul kele
bunwech acheget; ago bunu Jehovah che yamech;

Amwawok iman ko a maotiotab Jehovah ale, yametab ge nebo iman ko
ma kinyoru eng’ talentait, bik che kingen, anan agot ko kimnatet. Kinyoru
eng’ Kristo kityo.Jesu ne bunu tuguk tugul che imakyini ge, si isuldaen
magetab Jehovah eng’ sobeng’ung’. Ye it kagesunet kamugeng’ung’,
inaami inyoru kobun chamenyin. Ye inaami kobegu tuguk che imakyini
ge, konaami korondo ge konunenyin. Ye mamitei ng’omnatet, ko bunjin
kamanut kaguiyennyin eng’ sobeng’ung’.

Yame Jesu. Ye itese tai itien ge inendet, itese tai inyoru kimnatenyin.
Tuguk che memuchi, ko choto che kuure yamenyin, kobois eng’
sobeng’ung’. Inyiiti ole mamitei kiy, igimiti nyalulnatet age tugul, ak
kogonin magutik tugul. Ma rarun kiy amu Kristo ko yamin, eng’ kenyini
bo mwaita nebo kwong’et!

& SAETAB RANI

Kiptaiyat, aesioi che atien ge ge, ak anaam atien ge chameng’ung’. Inyiit
ole mamitei kiy, ak iwalen nyalulnatenyun kimnateng’ung’, konon tuguk

tugul che amakyini ge, ak igimiton asuldaen mageng’ung’! Amen.

B MAONATET NE KIMWACHIN GE

Kiptaiyat, ang’ate ale inye ne yaman. Atinye tuguk tugul che amakyini ge
eng’ inye, ago mamitei kebeberta eng’ sobenyun ne ityin rarunet. Asobe
eng’ chang’indo, ak aigu kaberuret eng’ kainetab Jesu. llosun Kiptaiyat!

TESETAB SOMANET CHERSETAB 365 KESOMAN BUKUIT

BETUTAB LO,
ARAWETAB TISAP 18

OLE BUNU MIEINDAB BORTO

Isaia 53:5
Ago kigitoor agobo bistaosiekyok, kigiguoten agobo tengekwogi-
kyok: kinyoru kalyennyo eng’ birennyi; ak kisoobenech birutikyik.

Mieindab borto ko mo betetab mianwogik, kobaten noto ko randae-
tab ge nebo sobetab Kristo eng’ borwekyok. Kiek Kiptaiyat Jesu kaso-
benyon eng’ birennyin. Birennyin ko kialwech che siire mieindab borto
kityo; kialwech kimnatet ak mieindo tugul.

Mieindab borto koboru kole bortang’ung’ kondochin tamirmiriet, ama
kewelutikab banyek. Jesu ko kondametutab sobet. Ye imitei eng’ in-
endet, ko tese tai kochutin mieindab borto ak kolelit kimnateng’ung’,
kosobi komoswek che ma miach, ak koteere mianwogik. Meborchini ge
chametab ge nebo borto, itese tai igimiti kit ne kiyaun Jesu. Halleluyah!

& SAETAB RANI

Kiptaiyat, ataache mieindab borto kobun boisionik che kiiges Kristo.
Eng’ birennyin, agimite mieindo, kimnatet, ak chametab ge nebo borto,
eng’ kainetab Jesu.

B MAONATET NE KIMWACHIN GE

Sobetab Jesu kotese tai kochute orinyun. Awendoti eng’ chametab ge
nebo borto, kimnatet ak mieindo, eng’ betusiek tugul chebo sobenyun.
Mamitei karik alak tugul chebo oik, che imuchi kong’em sobenyun, eng’
kainetab Jesu. Amen.

\E TESETAB SOMANET CHERSETAB 365 KESOMAN BUKUIT
~ 1 Petero 2:24 NE TILIL - BETUTAB 199
Nehemia 10-11; Romanik 9:1-15

www.goodnewsdailydevotional.com 2 1



STt
BETUTAB TISAP,
ARAWETAB TISAP 19

RN 5

-

HODINEWS
MOGORNOTET NE MA KITESTA RIREK

Kalewenaik 10:22
Imagornoni kaberuretab Jehovah, Ama testoi rirek.

Kaberuretab Jehovah ko teer ak chebo ng’ony. Mogornotetab ng’ony
konyone ak kereretab met, kaimetab ge, ak nyogorietab kabetet. Ago
ye imogornon Jehovah chito, kotesto kalyet, boiboiyet, ak tononet eng’
tamirmiriet. Kaberuretab Kipsengwet ko tiinye rabisieguk, chorwandit,
mieindab borto ak boisieng’ung’. Abraham, Isak, ak Josep, ko kinyor
mogornotet ne ma eng’ ng’omnatetab bik, kobaten kaberuretab
Jehovah.

Borotet ko ma kayumetab mogornotet; kobaten noto ko kagimitet,
kisuldaen magetab kipsengwet, ko mamitei rirek. Boiboenjin Jehovah
komogornon lagokyik, si kobiit koek ichek oret ne kiteechen bounatet,
ak baornatetab mieindanyin. Ye iberurin Jehovah, ko ma imuchi agot
usonet kola kaberureng’ung’, ago ma imuchi bunik koteer. Ageere
chang’indo korong’jin ge gong’ung’; ma rarun kiy age tugul ne kararan,
eng’ kenyini bo mwaita nebo kwong’et!

& SAETAB RANI

Kiptaiyat, ataache kaberuret ne konon mogornotet ama testoi rirek.
Konon mogornotet eng’ tamirmiriet, sobondo, borto, ak tuguk, si aik
baornatet ne sobe, nebo mieindang’ung’, eng’ kenyini. Amen.

B8 MAONATET NE KIMWACHIN GE

Kaberuretab Jehovah ko mi orinyun, ago yaan aik mogoriot, ama testoi
rirek. Ribot kaberurenyun eng’ kainetab Jesu.

l ‘5 TESETAB SOMANET CHERSETAB 365 KESOMAN BUKUIT
~ Tienwogikab Kalosunet NE TILIL - BETUTAB 200
112:1-3 Nehemia 12-13; Romanik 9:16-33

BETUTAB TAI,
ARAWEIAB TISAP 20

Y

KIMNATETAB JEHOVAH
NE MATINYE KAGESUNET

Jeremia 32:17

Ee Kiptaiyat Jehovah! Keero, kiiyai kipsengwet ak ng’ony eng’ kim-
nateng’ung’ ne o ak eng’ eung’ung’ ne chuulat; mami kiy age tugul
ne temenen.

Ma kimuchi kiaror Jehovah. Iburchin ge ago kimnatenyin ko matinye
kagesunet, ago ma kiteere, ama tien ge tuguk che ma imugaksei eng’
ng’ony. Ngo ng’alal ko bitu kipsengwetisiek; ngong’at kosipto ge tulonot.
Tuguk che iime bik ko ma kiy eng’ Jehovah. Kimnatenyin kobou kabwa-
tutik, wale kiruogutik, wale sobonwek, ak kosuldaen tuguk che ma imuchi
kimnatetab bik.

Ye boisie kimnatetab Jehovah, koisto ge terutik, ak koilyo chogisiek. Je-
hovah ko kiyai ng’ony, koboisien tuguk che mamitei, ak kolenji kotebe ole
mamitei, ago kigas it anyun.

Che kitupche, ma bosoksei kimnatetab Jehovah eng’ kiy age tugul, ng’etu
kou noto koigeny. Machin kityo iyan kole, inendet ko Jehovah neng’ung’,
eng’ kenyini bo mwaita nebo kwong’et.

& SAETAB RANI

Ee Kiptaiyat Jehovah, ayani kimnateng’ung’ ne ma igesu ge. limun
eung’ung’ ne bo kimnatet, koityi sobenyun. But terutik alak tugul, ak
ing’etii chogisiek tugul, ak iwal tuguk tugul che ma imugaksei komugak,

B8 MAONATET NE KIMWACHIN GE

Kimnatetab Jehovah ne ma igesu ge koboisie eng’ sobenyun. Tuguk
tugul che ma imugaksei ko kutungdos eng’ kandoinatenyin. Ami
komosto ne ibelisie; amitei ak Jehovah ko a kabelindet eng’ kainet ne
toror nebo Jesu!

‘5 TESETAB SOMANET CHERSETAB 365 KESOMAN BUKUIT
— Luka1:37 NE TILIL - BETUTAB 201
Esta 1-2; Romanik 10

BETUTAB AENG’,
ARAWETAB TISAP 21

GODINENTS
TORETINDET NE MI KOTUGUL

Tienwogikab Kalosunet 46:1
Kamuktaindet ole kemwechini, ak kimnatennyo, Toretindet ne negit
ye mi nyalilda.

Jesu ko ma keerin eng’ ole lo. Inendet ko toretindet ne mi koboten
kotugul, ago negit mising’ kotoretin ye iguur inendet. Toretenyin ko ma
teere loindo, ama teere tuguk che tese tai, ama teere kimnatet. Kergei
ngo kit ne iimin ngo kasutikab borto, tamirmiriet anan ko tuguk che togu,
ko tononi Jesu ko toretindet ne negit. Ye itinye Jesu ko mabutoksei
gong’ung’, ma ibuti mung’areng’ung’, ago mabetun rabisiek.

Jesu kochute mat koboten, chute usonet koboten, ago chorjin ge
atebwet koboten. Toretenyin ko mi eng’ kasarta ne nyolu. Kiy ne iterterin
ko ma kiy eng’ kimnatenyin. Ye tyeme sobet kobutin, ko toretin. Ye uon
ma imugaksei, ko tau oret toretenyin. Jesu ko toretindet ne mi koboten
eng’ imanda ago ma ibuti.

& SAETAB RANI
Kiptaiyat Jesu, amwechin ko | toretindenyun ak kimnatenyun. Chutyin
tuguk tuguk che abune eng’ kasutik, tamirmiriet, ak borto. Rib gonyun
ak itoret mung’arenyun! Amen!

B MAONATET NE KIMWACHIN GE

Maywei amu mi Jesu koboton kotugul. Jesu ko ruandet ne atononen.
Mabutii eng’ mung’arenyun, ago lelesone sobenyun ak logoiywek che
miach, ye amandoi ak aweksei! llosunot Kiptaiyat!

l TESETAB SOMANET CHERSETAB 365 KESOMAN BUKUIT

ARAV‘!ETAB TISAP 22

L WS
KORORONINDO NE WALECH

Tienwogikab Kalosunet 27:4

Kiamage kit agenge Jehovah, noto ne acheng’e; Ale atebe gotab
Jehovah eng’ betusiek tugul kote asobe, Si ageer kororonindab Je-
hovah, ak abwati eng’ hekalunnyi.

Jesu ko kaborunetab kororonindo, ne ititayat eng’ tililindo, letyeni eng’
torornatet, ago mamitei ne kergei. Ye itese tai itokyini ge inendet, ko
tese tai kowalin kororonindanyin. Mitunenyin ko yaei atebeng’ung’ ko-
karanit, ak kotilil kabwateng’ung’, ak kolelitin. Kit ne kuuren ng’ony ko-
roronindo ko siirto, kobaten kororonindab Jesu kobo koigeny, ago tese
tai kotesoksei.

Kororonindanyin kowale kalilanet koek konyitet, orek koek torornatet, ak
ne butot koek ne igesunot ge. Ye iib kasarta eng’ mitunenyin, konaami
koboru ge atebenyin eng’ sobeng’ung’. Inaami imieitu, igimitu, ak ile-
tyen. Jesu koyae soben’ung’ kokararanit, ak kogochi tamirmirieng’ung’
boiboiyet, kalyet ak chamnyet.

& SAETAB RANI

Kiptaiyat Jesu, ye ageere kororonindang’ung’, iwal sobenyun. Itilil
tetutikyuk, ileliton, ak ikararanit atebenyun ak torornatet, chamnyet,
kalyet ak chamet.

B MAONATET NE KIMWACHIN GE

Kororonindab Jesu ko mi orinyun, sobenyun koborto torornatet, tililindo,
ak chamnyet, eng’ kainetab Jesu.

TESETAB SOMANET CHERSETAB 365 KESOMAN BUKUIT
~ 2 Korintoek 3:18 NE TILIL - BETUTAB 203

Luka 14:1-24; Tienwogikab Kalosunet
77-78

ARAWETAB TISAP 23

OO VTS
KANDOINDETAB SOBENYON

Hebranik 12:2

Kegeere Jesu ne kandoindet ak ko kawong’unindet ne bo kayanet,
ne kimuita eng’ kimurtoiyot amu boiboiyet ne kiginde tainnyi, ak
kosas kalilanet, ak kigotebe eutab tai ne bo ng’echeretab laitornatet
ne bo Jehovah.

Sobeng’ung’ ko king’eeten Jesu, ama tetutikab bik. Ko tomo keyain,
ko kisir sobeng’ung’, kochob oreng’ung’, ak kogonin kabelisiosiek.
Jesu ko sirindet ago kawang’unindet. Kiy ne inaami, koriibe, ago kiy ne
riibe, kogeere kole kaigees. Mamitei kiy age tugul ne tuptupi kit ne kisir,
mamitei kagaetab ge ne iwise magenyin, ago mamitei bunyot ne imuchi
kosiir kogeny sobeng’ung’.

Ye itokyi kereng’ung’ Jesu, koisto ge betetab met. Indoito, iboru oret,
ilititi, igimiti, ak kosipten agoi koyaanjin sobeng’ung’, ak kit ne kisir
kipsengwet. Eng’ Jesu kochobot, ago koribot ole tokyin ge sobeng’ung’.
Igu boisiet ne kararan ye igees Jesu, kit ne kiinaam eng’ sobeng’ung’,
eng’ kenyini bo mwaita nebo kwong’et!

% SAETAB RANI
Kiptaiyat, | kandoindet ak kawang’unindetab sobenyun. Indoichin
orenyun, riilb mageng’ung’ eng’ orinyun, ker kut bunik, ak ilitit tetutik
chebo sobenyun. Amen!

B8 MAONATET NE KIMWACHIN GE

Sobenyun kondochin ak kowang’u Kristo. Mamitei kit ne imuchi koteer
magenyin eng’ sobenyun! llosun Kiptaiyat!

‘5 TESETAB SOMANET CHERSETAB 365 KESOMAN BUKUIT
~ Pilipik 1:6 NE TILIL - BETUTAB 204
Esta 6-8; Romanik 11:19-36

DI RIS
KALOSUNET NE YATEI KIPSENGWET

Johana 4:23

Ago nyonei sait, ak kagoit nguno, ye saei Kwanda saik che bo iman
eng’ tamirmiriet ak imanit: amu cheng’oti Kwanda che u choto koek
che saei inendet.

Kalosunet ko siire tiendo; noto ko atebet ne kuure kipsengwet. Ka-
losunet nebo iman ko yate kipsengwet, ak koguur Jehovah kobarta
kimnatenyin. Ye kutunyi muguleldang’ung’ eng’ tainyin eng’ imanit, ko
nyonjin Jehovah kaimutiguk, eng’ kandoinatet nebo kwong’et. Kalo-
sunet kolititin ak muguleldanyin. Isto teret age tugul ne mi tamirmiriet,
ak koyai oret nebo kwong’utik.

Ye ayaei tuiyosiekab bik che chang’, ko kiageer ale kwong’utik che ma
iitoksei ak kasobosiek chebo kwong’et, ko yaaksei eng’ atebetab kalo-
sunet. Kalosunet koisto kaimutik, ak koyai Jehovah koet mising’ kot ko
mengegitu kewelutiguk, ak kobetyo. Ye wendi barak kalosunet, ko walu
kipsengwet. In konyi kalosunet kenyini bo mwaita nebo kwong’et.

% SAETAB RANI

Kiptaiyat, ye alosun eng’ tamirmiriet ak eng’ imanda, iyat kipsengwet
agobo sobenyun. Iborun kimnateng’ung’, ak ichamiji kwong’utik koranda
ge eng’ kainetab Jesu.

B8 MAONATET NE KIMWACHIN GE

Ye alosu eng’ tamirmieriet ak imanda, ko yataksei kipsengwet agobo
sobenyun, ak kochutyi Jehovah kewelutikyuk eng’ kimnatet, eng’
kainetab Jesu. Halleluyah.

‘5 TESETAB SOMANET CHERSETAB 365 KESOMAN BUKUIT
~ Tienwogikab Kalo- NE TILIL - BETUTAB 205
sunet 22:3 Esta 9-10; Romanik 12

JEHOVAH KO SIIRE TUGUL

Tienwogikab Kalosunet 145:3
0O Jehovah, ak kanyol kilos mising’; Ak ma isiagaksei etunatennyi.

Etunatetab Jehovah ko matinye kiwatosiek. Kabwatutikab bikab
kawaida ko ma imuchi kit ne ten ng’omnatennyi, anan kimnatenyin, anan
ko boroindab torornatennyin. Kobaten me chi nebo kawaida, amu itinye
kabwatutikab Kristo! Kiy age tugul ne yaei ko ng’ochat ak ng’omnatet,
kergei ngo tuguk che kiyai eng’ kipsengwet ak ng’ony, anan katiaget,
anan ko konunetab magutikyok.

Etunatetab Jehovah ko ma isiagaksei, kobaten iboruech ge koyamech,
si kobit kogimit kayanenyon. Ye uon nyigis sobet, ibwat kole inendet ne
name kecheik, ko noto ne name sobeng’ung’. Inendet ne igochin tuletab
ropta kimnatet, ak kogochi kalyelet chipchibindo ko mi koboten, ago
mamitei kiy ne o kosiir kimnatennyin, anan ko ne ming’in kosiir kerenyin.
Etunatenyin kogeere kole mamitei kayomisutik che ma isuldo, ago
mamitei boriet ne iterterin, ak mamitei kasarta ne siire kandoinatenyin.
Baibaitun amu | kabelindet!

% SAETAB RANI

Kiptaiyat ne siire tugul, iborun etunateng’ung’ eng’ sobenyun. Boun
kewelutik tugul, ak iyai che ma imugaksei. In kondochi kimnateng’ung’
tuguk tugul chebo sobenyun.

B8 MAONATET NE KIMWACHIN GE

Etunatetab Jehovah komutyin sobenyun. Kimnatenyin ne ma isiagaksei
koboisiewon, ago mamitei kiy ne ma imugaksei eng’ inendet, eng’
kainetab Jesu.

l ‘5 TESETAB SOMANET CHERSETAB 365 KESOMAN BUKUIT
— Jeremia 32:17 NE TILIL - BETUTAB 206
Job 1-2; Romanik 13

KALOSUNET NE ITORORE JEHOVAH

Tienwogikab Kalosunet 22:3
Ago i tilil, Ee, inye ne imenye kalosunoikab Israel.

Kalosunet ko ma bo kibaibai ge. Bo kalotunetab Jehovah. Ye ilosu Jeho-
vah, igochini inendet boroindo kochutyi kewelutiguk. Kalosunet ko wale
atebet, isto nyigisindo, ak koib mitunetab Jehovah kochutyi kaimutiguk.
Iwise borieng’ung’ kotokyi ge inendet ne ma kiterteri.

Kalosunet ko ma tien ge ole igastoi. Tien ge kole ng’o Jehovah. Ye ilosu,
konami koboisie malaikaisiek, ago iboru Jehovah kimnatenyin. Kalo-
sunet ko kuure bounisienyin, ng’omnatenyin, ak kabelisienyin konyoniji
sobeng’ung’. Mamitei ole ng’etu kou noto, ye kilosu Jehovah. Chamijin
kenyini bo mwaita nebo kwong’et, koek kenyit nebo kalosunet nebo
kwong’et, kobun kuting’ung’ koityi yaindeng’ung’, ak igeer kowalaksei
tuguk eng’ sobeng’ung’!

% SAETAB RANI

Kiptaiyat, ye alosunitororage eng’ sobenyun. In kobor ge kimnateng’ung’,
in kotook torornateng’ung’, ak ibou komoswek tugul eng’ kainetab Jesu.

B8 MAONATET NE KIMWACHIN GE

Ye alosu Jehovah, ko nyie mitunenyin sobenyun. Itororaksei eng’
sobenyun, ago isuldo kabelisiosiek eng’ kainetab Jesu! Amen.

‘5 TESETAB SOMANET CHERSETAB 365 KESOMAN BUKUIT
~ Tienwogikab Kalo- NE TILIL - BETUTAB 207
sunet 47:6-7 Job 3-4; Romanik 14

JEHOVAH NE TOMO KIBELI

Komong’u 15:3
Jehovah inendet ko ne bo luget: Kainennyi ko Jehovah.

Kong’eeten keny agoi koigeny, ko tomo kibel Jehovah eng’ luget. Boriet
age tugul eng’ Bukuit Ne Tilil koboru kimnatenyin. Kipchei nyanjet si
kobit kobun lagokyik, ak kolisyo lugetab parao che ki bunikwak. Kiilul
inatusiekab Jeriko, koger kut ng’etunyik, ak kobel lugosiek ama yot
rotwab chok. Kabelisiosiekyik ko tetotin.

Nyiganateng’ung’ ko mi eng’ kabelisiosiekab Jehovah. Ye tononun ko
ma kimuchi kibelin. Boriosiek che uon imuchin ko ma kiy eng’ inendet
ne ng’ate kipsengwetisiek. Ma ineti ge agobo bunyondeng’ung’, botani
bunyondeng’ung’ eng’ mwaetab kainenyin.

Imuny eng’ imaninito, Kamuktaindet ne yaun luget ko tomo konai
kabutet. Mwaei Bukuit Ne Tilil kole kechamiji Jehovah kotonon, ak
koserak bunikyik! Kiy age tugul ne mache boriet, kobuti kou Goliat ye
kwer koita ne bunu Jehovah, eng’ kenyini bo mwaita nebo kwong’et!

& SAETAB RANI

Jehovah, | chitab boriet. Tonon eng’ tainyun. Yai luget, ker kut bunik
tugul, iwis kabutet, ak isuldaen kabelisiet ne ma kitere eng’ sobenyun,
eng’ kainet ne toror nebo Jesu. Amen!

B MAONATET NE KIMWACHIN GE

Jehovah ne tomo kibeli ko yaiywon luget. Atinye inendet ne ingen tetutik
komie eng’ komostanyun. Nenyun kabelisiet, ago ma imugaksei kabutet
eng’ ane eng’ kenyini bo mwaita nebo kwong’et!

‘5 TESETAB SOMANET CHERSETAB 365 KESOMAN BUKUIT
~ Tienwogikab Kalosunet NE TILIL - BETUTAB 208
24:8 Job 5-7; Romanik 15:1-13

WALETAB SOBONWEK:
BIRETAB MUGULELDO ENG JEHOVAH

Luka 19:10
Amu kinyo Weritab chi kocheng’ ak kosor ne kiga kobet.

Waletab sobonwek ko biretab muguleldo eng’ Jehovah. Boisietab Jesu
eng’ ng’ony, ko ki koweech bik kobwanji Kwanda. Ye kiwale sobonwek,
ko kagituiye ge ak boisiet ne mi barak nebo kipsengwet. Saet age tugul,
logoiywek ak boisionikab mieindo, ko boroindo kichuut chi komong’un-
en mesundeito, ak konyor lapkeiyetab Kristo.

Waletab sobonwek ko ma bo bik tuten che lewenotin, anan kandoik-
ab kanisa ichegen. Noto ko boisietab Kristianik tugul. Baibai kipseng-
wet eng’ sobondo age tugul ne kisoru. Ye ibaorian agobo Kristo, ko
tiin kipsengwet, igimitin Tamirmiriet Ne Tilil, ago tononi Jesu koboten.
Mamitei kit ne ibaibai Jehovah, kosiir kogeer lagokyik kosoru che be-
tyotin.

& SAETAB RANI

Kiptaiyat, ilaal chametab sobonwek eng’ orinyun. Kongoi eng’
kagimitetab baornatenyun, kandochinetab kakwautikyuk, yatetab
mugulelwek, ak ye iboision asor che betyotin betut age tugul. Inkoguur
sobenyun bik kobwanji Kristo, eng’ olda tugul ole awendi, eng’ kainet
ne toror nebo Jesu.

B MAONATET NE KIMWACHIN GE

Achobot ago abitunat keboision asor sobonwek, ak abaorian eng’
nyiganatet agobo Kristo. Bwanijin bik Kristo, ye asubi kandochinetab
Tamirmiriet Ne Tilil. Eng’ ane, kesoru sobonwek kobwaniji lapkeiyetab
Kristo.

‘5 TESETAB SOMANET CHERSETAB 365 KESOMAN BUKUIT
— Johana 15:16 NE TILIL - BETUTAB 209
Job 8-10; Romanik 15:14-33

J - JIEQAJJJU
CHANGINDO NEBO KWONGET

2 Korintoek 9:10
Ak inendet ne igochin keswek kolindet ak amitwogik che amei,
kogonok ak kotesei keswekwok che ogole, ak kotes logoekab
imandang’wong’.

Jehovah ko ma konu keswek kityo, inendet ne nyile keswek. Ye inde
tuguk che itinye eunekyik, ko yaei kotesak kosiir ole nyalundo. Tesenyin
ko ma tien ge tuguk che tese tai eng’ ng’ony, anan ko kamugetab bik.
Jehovah noto ne kinyil mwanikab mosoget, ko tese tai konyile kiy age
tugul ne igochin lagokyik eng’ kayanet.

Chang’indo ko mi ole nyolu kenyorundo, eng’ ichek che konyiti Jehovah
ak tugkwak, ak koyani konunenyin nebo kwong’et. Imuchi ko ming’in
keswondeng’ung’, kobaten eng’ eunegak Jehovah, ko tinye etunatet.
Igen anyun chang’indo koityi rabisieguk, boroinweguk, ak boisioniguk.
Chang’indo ko ma nyasutiet, kobaten noto ko tuiyetab chebo
kipsengwet, ak chebo ng’ony, si kobiit kogonin kesisiet ne imache, eng’
kenyini bo mwaita nebo kwong’et!

% SAETAB RANI

Kiptaiyat, andoi keswondenyun euneguk. Yosyin ak inyil Kkosiir
kamugetab ng’ony. Amen!

B8 MAONATET NE KIMWACHIN GE

Nyile Jehovah keswondenyun, ak kotes kamugenyun, ak koyai
chang’indo nebo kwong’et, eng’ kebeberwek tugul chebo kwong’et,
eng’ kainetab Jesu. Halleluyah!

‘5 TESETAB SOMANET CHERSETAB 365 KESOMAN BUKUIT
~ Luka 6:38 NE TILIL - BETUTAB 210
Luka 14:25-35; Tienwogikab Kalosunet
79-80

TORORNATET NE WEGUNOT

Hagai 2:9
Eetu torornatet ne bo let ne bo goi kosiir ne bo tai, mwaei Jehovah
ne bo lugosiek: ak agonu kalyet eng’ yuto, mwaei Jehovah ne bo
lugosiek.

Lugosiekab sobet ko chore nyiganatet ak boiboiyet. Kobaten Jehovah
ne wegu torornatet. Ma wegu kityo tuguk che kibetyo, kobaten nyile ak
koyai che bwane komiagitu kosiir che kigosirto. Kirir Israel agobo Hekal-
utab Solomon, ago kiiyamis Jehovah Hekalut ne leel ne tinye tororanatet
ne o. Boisie Jehovah kou noto; tuguk che yaachen che kigosirto, ko ma
tilu eng’ kasarwek che bwanei.

Betusieguk che miach ko mami let ye itinye Jehovah. Wegu tililindo,
kimnatet, keeretab tai, ak matab tamirmiriet. Agot nda nyitat kalilanet
kasartang’ung’ ne kigosiirto, ko ibu boiboiyet ne o kasarta ne nyone.
Igen walet nebo kwong’et, ak konyitet ne leel eng’ kainetab Jesu, eng’
kenyini bo mwaita nebo kwong’et.

% SAETAB RANI

Kiptaiyat, wekwon torornatet. Ingosulda tuguk che leelach che iyaei
eng’ sobenyun, si kobiit kogeer tugul oindab torornateng’ung’. Igesun
bolatet tugul, si kobit kolilan bunikyuk, eng’ kainet ne toror nebo Jesu.

B8 MAONATET NE KIMWACHIN GE

Torornatenyun ne nyone ko siire ne kigosirto. Wegu Jehovah tuguk tugul
che kiabeet ak konyil eng’ kainetab Jesu.

l TESETAB SOMANET CHERSETAB 365 KESOMAN BUKUIT
— Joel 2:25-26 NE TILIL - BETUTAB 211
Job 11-13; Romanik 16

ODURENS
KIMNATETAB SAET NE KITOKYIN GE

Luka 18:1
Kimwachi anyun kalewenet kole, Kanyol kosa betusiek tugul, amat
chorirenso.

Saet ko kabuset eng’ Kristianik ago injinitab kabelisiet eng’ tamirmiriet.
Kasarta age tugul ne isae, iguure serikalitab kipsengwet kuchutyi
tugukab ng’ony. Saet ne ma kigonu ge, koisto teret age tugul eng’
tamirmiriet, bute ng’otet age tugul ne ma togu, ak kochop oret nebo
tuguk che kigonin Jehovah. Kiinet Jesu kole inaami tanuet, eng’ ye
igesu ge saet. Ak anyun ko nyolu ketes tai eng’ saet.

Ye itau sobet ne omi eng’ yamdaet ak Jehovah, konaami konyie ole imi
kimnatetab Jehovah. Kagaetab ge, ko kutunyi eng’ saet nebo kotugul,
ago butoksei tolochik eng’ saet ne kigikyin eng’ tamirmiriet. Jehovah ko
ma twaei nyogoriet, kobaten kayanet ne kiboru eng’ saetab kotugul. Yai
saet koek sobetab betut age tugul, ama kit ne iyaei kityo eng’ kewelutik,
eng’ kenyini bo mwaita nebo kwong’et.

& SAETAB RANI

Kiptaiyat, atononi eng’ taitab laitornateng’ung’, si kigimiton ak kagiletab
ge ne mi barak. Eng’ tamirmirieng’ung’ asaei agoi anyor kwong’utiet.
Kuursenyun ko ite ole bo kwong’et ye asaei kotugul, eng’ kenyini bo
mwaita nebo kwong’et!

B MAONATET NE KIMWACHIN GE

Ye atokyini ge saetab kotugul, ko konu ge kiy age tugul ne ui eng’
sobenyun, amu eng’ kimnatetab Jehovah eng’ kainetab Jesu.

‘5 TESETAB SOMANET CHERSETAB 365 KESOMAN BUKUIT
~ 1 Tesalonikek 5:17 NE TILIL - BETUTAB 212
Job 14-16; 1 Korintoek 1

WALET KOBUN ORIT

Romanik 8:10
Ak ngo mi Kristo eng’ okwek, ko kigome borto amu tengekto; ago
Tamirmiriet ko sobondo amu imanda.

Chang’ Kristianik che ibwati kole, keik chito ne leel eng’ Kristo, ko nyo-
lu itilil ge, ak igil ge ibaibai Jehovah, amat iyai lelut agot agenge. Ka-
bwatani anyun ko ng’etu che chang’ koimatin eng’ bounatet amu ma
iman. Imanit anyun ko inai kole ma kigurech kesopchen sobet ne leel
keboisien kamugenyon. Noto ko boisietab Tamirmiriet Ne Tilil.
Sirutiatab rani kobwatun kole menye oring’'ung’ Kristo, ago tamirmir-
ienyin inegei ne walin konamen oring’ung’. Ko anyun imete che iyoome
iwal ge inyegen. Ak anyun ichamji Tamirmiriet Ne Tilil, konaam walet
eng’ oring’ung’. Matin ibwati ile ui ne tiana iwalage, ichamji Jehovah
koyai boisienyin nebo kwong’et.

& SAETAB RANI

Kiptaiyat, kongoi amu iwolon inamen orinyun. Eng’ Tamirmirieng’ung’
awalaksei ak aberuroge eng’ kainetab Jesu!

B MAONATET NE KIMWACHIN GE

Ma imaksei eng’ bandanyun nebo Kristianindet. Kristo eng’ orinyun
koyaan aik ne mabutoksei, ama kiterteron, ago aborot eng’ tuguk tugul
che ayaei rani!

‘5 TESETAB SOMANET CHERSETAB 365 KESOMAN BUKUIT
~ Galatiek 2:20 NE TILIL - BETUTAB 213
Job 17-19; 1 Korintoek 2

NGOMNATET KO SIIRE PENINIM

Kalewenaik 8:11
Amu kararan ng’omnatet kosiir koik che kiguure peninim; Ak
magirogendoi ng’omnatet tuguk tugul che kimachei.

Ki anyoru murenik ak kwonyik che chang’ eng’ otisienyun, che mi barak
kabwatutikwak. Alak ko somanatin mising’, ak alak ko ratatin ak tuguk
chebo kwong’et che kiyai, amu eng’ kabwatutikwak che mi barak. Agot
eng’ metoek cheu choto, koneti Bukuit Ne Tilil kole, kaikai ng’omnatet.
Amu nee si kou noto? Amu ng’omnatet ko ng’ang’utiet, ago iboru
imanitab kipsengwetisiek.

Ye iwendoti eng’ ng’omnatet, ko ma imuchi kong’alin tugukab
ng’ony, ago ma imuchi koterterin ichek che tien ge kabwatutikab
ng’ony. Eng’ kenyini bo mwaita nebo kwong’et, iguiye kole Kristo ko
ng’omnateng’ung’ (1 Korintoek 1:30). Iboru noto kole meboisiei kou
bikab ng’ony, ibo emet age nebo kwong’et, ago igaigai mising’ kosiir
ichek chebo ng’ony. Boisien kou noto anyun kong’eete nguni!

& SAETAB RANI

Kongoi Kiptaiyat amu eng’ ng’omnatet ne igonon, ak inyiton ak
kaguiyetab tamirmiriet. Amu eng’ nito, awendoti eng’ kabelisiet ne ma
igesu ge, eng’ kainetab Jesu!

B8 MAONATET NE KIMWACHIN GE

Amu atinye ng’omnatet, ageere tuguk che ma keere bik alak. Mogornotet
ne ung’at ko nenyun, naetab mieindo nebo borto ko nenyun. Ma raruon
kiy, ago mabutii eng’ kiy age tugul. Torornatet kobo Jehovah!

TESETAB SOMANET CHERSETAB 365 KESOMAN BUKUIT
~ 1 Korintoek 2:7-8 NE TILIL - BETUTAB 214

36

Job 20-21; 1 Korintoek 3

RODIRENS
TOKYIN GE KALOSUNET

Johana 4:24
Jehovah ko Tamirmiriet: ak kanyol kosa inendet eng’ tamirmiriet ak
iman che saei inendet.

Ye kas Kristianik alak ng’olyot ‘kilos’, ko kit ne tai ne nyonjin kabwatu-
tikwak, ko tienwogik che bendi mutyo. Kalosunet ko siire choto. Nan
aboru anyun arorunet.

Kalosunet ko kenai ak keweech kongoi amu eng’ kararanindo, mieindo,
kaberuret ak imandab Jehovah. Ye isaei ak ilosu, ing’alali agobo ate-
benyin. Eng’ kaborunet ko ye imwa ile, “Kiptaiyat, | kararan; | mie,” ak
alak, ko eng’ yoto iyani ak iweeche kongoi, amu eng’ atebenyin.
Chame Jehovah ye ilosu inendet kou noto, amu iboru kole ng’o inendet
eng’ sobeng’ung’; ago itabani inendet eng’ bik alak, ak tuguk alak tugul.
Kalosunet ko konech ng’ang’utiet ne mi barak agobo Jehovah. Eng’
yamdaet neu nito, koborun ge inendet. Iborun kogeny sobeng’ung’ ne
mi tai, ak alak che chang’. Ichek che ilosu Jehovah eng’ imanit, ko ma-
betyin ole tokyin ge. Tokyin ge noto anyun, ago walaksei sobeng’ung’.

& SAETAB RANI
Kiptaiyat, akonyiti ak aweeche kongoi, amu eng’ imandang’ung’,
mieindo, chamnyeng’ung’, ak chameng’ung’ ne mi boisiet eng’
sobenyun. Aweegun kongoi kobun muguleldo ne nyiitat kalosunet, eng’
kainetab Jesu!

B MAONATET NE KIMWACHIN GE

Eng’ kenyini, ko tese tai baornatosiek chebo kwong’et eng’ sobenyun,
amu eng’ muguleldanyun nebo kalosunet. Halleluyah!

‘5 TESETAB SOMANET CHERSETAB 365 KESOMAN BUKUIT
~ Pilipik 3:3 NE TILIL - BETUTAB 215
Job 22-24; 1 Korintoek 4

RANDAETAB GE NEBO
MWAITA NEBO KWONGET

Isaia 28:21

Amu ng’eetei Jehovah ko u eng’ tulwetab Perasim, nerechi ko u
eng’ atebwetab Gibeon; si kobiit koyai boisiennyi, boisiennyi ne ter,
ak koges boisiennyi, boisiennyi ne ter.

Nda ateben bik ngot koyani kole, kiyai Jehovah kipsengwet ak g’ony,
anan kiing’eet Jesu komong’une meet, koyani anyun che chang’ kou
noto. Kobaten ngoek kimnatet ne boisie eng’ sobonwekyok, ko ma iyani
che chang’.

Hebranik 13:8 komwaei kole, “Kergei Jesu Kristo eng’ amut ak ra, ak
agoi koigeny.” Jehovah nebo kaborunoik chebo kwong’et, ko tomo
kowalak. Inendet ko Jehovah ne name tolochikab ng’ony, ng’ate
karonet, ak konde kecheiyat age tugul kipsengwet eng’ kemout.
Inendet ko ta ko Jehovah ne kipchei Nyanjet Ne Birir, kiitonoisi asista, ak
kogochi kosweita ichek che koriotin. Tuguk che kiyai chebo kwong’et,
ko ta koyaei nguni.

Ibwatyin ge kou nito betut age tugul, ago igerjini ge randaetab ge nebo
mwaitanyin nebo kwong’et eng’ kenyini!

& SAETAB RANI

Kongoi Kiptaiyat amu iyaiwon tuguk chebo kwong’et. Aweeche kongoi
iman eng’ kainetab Jesu. Amen.

B MAONATET NE KIMWACHIN GE

Amu eng’ mwaita nebo kwong’et eng’ metinyun, ang’ate kwong’utik
alak tugul chechuk, koyaak nguni amat kogagee!

‘5 TESETAB SOMANET CHERSETAB 365 KESOMAN BUKUIT
— Jeremia 32:27 NE TILIL - BETUTAB 216
Job 25-27; 1 Korintoek 5

BETUTAB SOMOK,
ARAWETAB SISIT 5

J vil Vo

Hol

AMUCHE AYAI!

Luka 9:16-17

Ak kinam makatinichoto mut ak njirenichoto aeng’, ak kiinyal
kipsengwet, ak koberur, ak kotonaton; ak kogochi alamalyet si
kobiit kogochi kabuureito. Ak kiamis, kot kobiyong’so: ak kigiyum
katuganik che king’et eng’ kererutik, ak kiek kerebonik taman ak
aeng’.

Nito ko sirutiet nebo kimnatet, ne iboru kit ne imuchi koyai Jehovah ak
tuguk che tuten. Ata che somani nito nguni, ak kogase ge ko uon ma
yame, matinye kamang’unet, anan mitei taitab kewelutik che eechen?
Kit ne mi ko igeer tuguk che itinye, iboisien konyekab Jehovah. Kigeer
makatinik mut ak njirenik aeng’, ak kogeer kole yame kobai bik elfusiek.
Ye itese tai ak betut, ko mat ichuchu Jehovah. Boisienyin ko tuguk che-
bo kwong’et matin kotiana. Menyoru borotet ak inyilage kityo, kobaten
ing’etuu ak berurto ne ipchechini bik alak! Mwa eng’ tuget ne mi barak
ile, “Amuche ayai!”

& SAETAB RANI

Kiptaiyat agonin ge ak tugukyuk tugul iboisien. Tuguk alak tugul che
anyoru, angen ale asuldai eng’ choto, amu imi koboton.

B MAONATET NE KIMWACHIN GE

Eng’ Kristo, ayaei che ma imugaksei. Amuche achilil amitwogik chebo
karonet, chebo bet kwen, anan ko chebo lang’at, kobaten mamuche
achilil kamugenyun, nebo mwaita nebo kwong’et. Halleluyah!

‘5 TESETAB SOMANET CHERSETAB 365 KESOMAN BUKUIT
— Pilipik 4:13 NE TILIL - BETUTAB 217
Job 28-29; 1 Korintoek 6

BETUTAB ANG’WAN,
ARAWETAB SISIT 6
-

LODINEWS
BAORIAT NE IGESUNOT GE

Boisionikab Che Kiyoktoi 1:8

Ago otaache kamuktaet, ye tun kanyonjok Tamirmiriet ne Tilil:
ak oegu baorinikyuk eng’ Jerusalem, ak eng’ Judea komugul ak
Samaria, ak agoi tabandab ng’ony.

Sirutik cheu chu ko kaborunet ne mie, agobo ole chamdech Kwandanyon
ne mi kipsengwet.

Ye kiweekyi ge Jesu Kwanda, ko ma meto bikyik ko matinye kimnatet—
kimeto ichek ak kayomiset ne tononot. Kisiire kayomiset; ki kuurset
kechutyi boisiet nebo kwong’et. Tamirmirianoto ne Kiiil Jesu, si kobit
koib logoiywek che miach koityi che banandos, kogaigai che nyaratin
mugulelwekwak, ak kotiach che ratatin, ko mi orinyon nguni. Iboru noto
kole ma kiiboti logoiywek che miach kityo, kobaten kiiboti mitunenyin.
Ye ingen kou nito, ko nyolu koui kegonorchi ge inendet! Ng’alalet
age tugul eng’ boisieng’ung’, anan ko eng’ ole isomanen, ko nyolu
ko boroindo kotiiny ngony Kipsengwet, amu eng’ inye. Ma ki che
keere bounatet kityo, ki che iboti bounatet, ago nyolu kiyapten. Igun
baoriandenyin rani.

& SAETAB RANI

Kiptaiyat agonin kongoi ne tai, amu kiichaman mising’. Kongoi amu
kiigonon Tamirmiriet Ne Tilil, ne toreton aik baoriat ne igesunot ge, ak
kotokyin bik alak kobwanjin.

B MAONATET NE KIMWACHIN GE

Sobenyun ko baornatet ne igesunot ge nebo Kristo. Ye asobe, ko a
Bukuit Ne Tilil ne kuure bik che chang’ kobwaniji Kristo!

40

‘5 TESETAB SOMANET CHERSETAB 365 KESOMAN BUKUIT
~ Romanik 10:13-14 NE TILIL - BETUTAB 218
Luka 15:1-10; Tienwogikab Kalosunet
81-83

BETUTAB MUT,
ARAWETAB SISIT 7
» o "

BDOINELS
TOS NEE KERENGUNG' NEBO TAI?

Kalewenaik 29:18
Betyoti bik eng’ ole mami ng’ang’utiet...

Angen ale kiiger eng’ gaa kole mi rumit ne matinye boisiet age tugul.
Ruminoto eng’ kasarta age kobo toek, sait age kegonoren tuguk, kasar-
ta age kindo amitwogik, ak kasarta age kindo saratik. Kergeitu ak nito
sobetab chi, ngot ko matinye boisiet ne tetat. Nyumnyum kinyit sobet ak
tuguk che chang’ che matinye kamanut, ago imuchi kogon ng’emisiet.
Keretab tai ko kenai kole nee ne nyolu kewal, ak kemwa kit ne walaksei,
ak itoret ge iit yoto. Keretab tai kou etyet, ne ituitos ole imi ak ole itokyini
ge.

Ki nyolu atinye keretab tai nebo Spirit Embassy, agot ko tomo kobit
kaborunet kole, igu kit ne u nguni, ago anyun kemi yuto nguni. Tos nee
keretab tai nebo sobeng’ung’? Sir ak inaam isub kou noto.

& SAETAB RANI

Kiptaiyat, toreton asob sobetab keretab tai, ak boisiet ne indochin
Tamirmirieng’ung’. Indoiwon aistoege sobetab kaimutik, ak asob eng’
tokyinetab ge nebo bounateng’ung’, eng’ kainetab Jesu, Amen.

B MAONATET NE KIMWACHIN GE

Mabetwon ole atokyine ge ak kit ne ayaei eng’ sobenyun. Kakwauiet
age tugul ne atieche kondochin Jehovah, ago konu baornatosiek che
eechen chebo kwong’et, eng’ kainetab Jesu!

l TESETAB SOMANET CHERSETAB 365 KESOMAN BUKUIT
~ Habakuk 2:2 NE TILIL - BETUTAB 219
Job 30-31; 1 Korintoek 7:1-19

NE IBORU ORET

Tienwogikab Kalosunet 119:105
Taitab kelyekyuk ng’olyondeng’ung’, Ak lapkeiyetab orennyu.

Iboru chigilet kole ma imuchi kwo chito koteta, ne ma nostoi kot kosiir
mitaisiek 100, ko mamitei lapkeiyet. Ye isiire mitaisiek 100, ko kainaam
inaste anan agot inaam igetyi ge ole kebunu.

Mi yu anyun konetut eng’ sirutietab rani; ye imache inai boisieng’ung’
eng’ Jehovah, ak kit ne makyin sobeng’ung’, isoman sirutikyik. Sirutik
ko lapkeiyet, noto ne iboru ole itokyini ge, ago ngot isub ko mebetii oret.
Iwendi isiir mitaisiek 100, ak isiir terutik che kiinde sobeng’ung’ oindet.
Ngot ing’etu eng’ Sirutik, ko yataksei konyeguk chebo tamirmiriet,
kogeer tuguk che nyolu igeer. Inaei kit ne iyaei ak kit ne imwaei, eng’
olda tugul. Chutyin Sirutik anyun, ago ma itokyini kit ne isubi eng’ betut.
Ma nyasin kiy eng’ betutab rani.

& SAETAB RANI

Kiptaiyat, kongoi amu eng’ konunotiotab Sirutiguk, ne tait ne indochin
kelyekyuk. Ayani kandoinateng’ung’, ak asubi Sirutiguk komie eng’
kainetab Jesu.

B MAONATET NE KIMWACHIN GE

Kong’eete rani, kotokyinot ge konyekyuk Ng’olyotab Jehovah, ne noto
koboru ole awendi. Atuptuptoi eng’ orenyun, aityi kasuldaet ak borotet
ne mang’ete nguni!

‘5 TESETAB SOMANET CHERSETAB 365 KESOMAN BUKUIT
— Kalewenaik 3:5 NE TILIL - BETUTAB 220
Job 32-33; 1 Korintoek 7:20-40

BETUTAB TISAP,
ARAWETAB SISIT 9

GODINENIS
KERICHOTAB NGOLYOT

Matayo 12:37
Amu kiityinin imanda eng’ ng’aleguk, ak kigikyinin eng’ ng’aleguk.

Ng’alek ko tinye kimnatet ne mi barak eng’ ng’ony. Bagakten mogor-
notet, anan ko kenaag mising’, koromen ng’alek kosiir tugul. Kiginaam
boriosiek amu eng’ ng’alek. Kigobutok gorik, kibeg bik che chang’, ago
mitei emotinwek eng’ bananda, amu eng’ ng’alek.

Kiyai Jehovah tuguk tugul ak ng’alek, ago ribe tuguk tugul ak ng’alek.
Ng’alek kora kotilu ole isoben eng’ koigeny. Ye itinye chuto tugul eng’
kabwatutiguk, ko tos nee ne kiiyai ak ng’alek? Iboisioitoi ano ng’alek
rani?

Kit ne tai ne nyolu inaite ko ing’alalji bortang’ung’— iboisien ng’alek irib
bortangung’ eng’ chametab ge ne igesunot ge. Naiten imwa ile itinye
kimnatet ak mieindab borto. Ng’alaljin bortang’ung’ ago kasin. Matilu
kiy kit ne kimwa konyoik; boisien ng’alek iwegu bortang’ung’ komieit.
Bortab bik ko kergei ak tiondo ne nyolu kineet. Inyigis kit ne imache
bortang’ung’ koyai ago inaami kogase ng’aleguk.

& SAETAB RANI

Kongoi Kiptaiyat amu eng’ sobeng’ung’ ne mi orinyun. Awendoti eng’
chametab ge nebo borto ak kimnatet, amu imi koboton.

B MAONATET NE KIMWACHIN GE

Atiachi bortanyun komong’unen chubisietab mianwogik, ak asoru
kebeberwek tugul chebo bortanyun, che kiginde kaptisisiosiekab oik!
Ma ityon miondo age tugul eng’ kainetab Jesu!

TESETAB SOMANET CHERSETAB 365 KESOMAN BUKUIT
~ Kalewenaik 18:21 NE TILIL - BETUTAB 221

Job 34-35; 1 Korintoek 8

BETUTAB
ARAWETAB SISIT 10

CHE ROPTO MIEINDO

1 Petero 1:1-2

Petero, ne kiyoktoi ne bo Jesu Kristo, asirjini che kigilewen, bunotik
che bo bik che kigoiyesta, eng’ Ponto, Galatia, Kapadokia, Asia,
ak Bitunia, ko u eng’ naetab Jehovah Kwanda ne kisib konai, eng’
katabanetab Tamirmiriet, agoi kasetab it ak isetab korotik che bo
Jesu Kristo: Ingotesak mieindo ak kalyet eng’ okwek.

Kit agenge ne inyoru mising’ eng’ baronokab Paulo, Petero, ak chebo
Johana, ko naetab mieindo, ak kalyetab Jehovah. Ki iguitos kamanutiet
ak kimnatetab mieindo, ak kalyet eng’ sobonwekab bikab Jehovah. Eng’
sirutietab rani, koboruech Petero kit nebo kamanut. Eng’ kanametab
baruenyin, ko mwaei kole ingotesak mieindo ak kalyet. So imuchi
kotesak mieindo ak kalyet eng’ oret ainon?

Eng’ kanametab baruenyin nebo aeng’, ko kimwa walutiet kole, tesoksei
mieindo ak kalyet eng’ naet ne kingen Jehovah, ak Jesu Kiptaiyandennyo.
Mieindo ne tesat kogonu boisiet ne mi barak, borotet, ak chamet, ago
yaaksei ngot ites yamdaeng’ung’ ak Jehovah. Ma toretin inyegen kityo,
kobaten iigu ne ropto mieindo koityi bik alak.

& SAETAB RANI

Kongoi Kiptaiyat, amu eng’ mieindo ak kalyet ne tesat, ne kiigonon
iboisien Sirutik.

B MAONATET NE KIMWACHIN GE

Ye aetu eng’ mieindo ak kalyet, ak atese bounatetab Kwandanyun,
koyokto tamirmirienyun asenet koityi kambitab bunyot. Katororet!

TESETAB SOMANET CHERSETAB 365 KESOMAN BUKUIT
Romanik 1:7 NE TILIL - BETUTAB 222
Job 36-37; 1 Korintoek 9

BETUTAB AENG’,
ARAW‘ETAB SISIT 11

NYOITEN KAAT

Kolosaik 3:13

Omuitochinige, ak onyochinige kaat okwege, ngo tinyei chi age tu-
gul ng’olyo eng’ age: agot ko u ye kinyoiywok kaat Kiptaiyat, oyai
ko u noto ak okwek.

Kit agenge ne ui mising eng’ Kristianik, ko konyoita kaat. Bik che ki-
goyan Kristo, ng’alali eng’ kutuswek, boisiechin Jehovah eng’ imanda,
somani sirutik, alak agot ko kandoikab kanisa, kobaten konori neregek
chebo kenyisiek. Ago mamitei ole mwaei Bukuit Ne Tilil, kole kegonor
neregek amat kenyochi chi kaat matin kalyan.

Eng’ sirutietab rani, koboruech Paulo komie ole nyolu ketepten ak bik
che lelwech, anan koyaiywech ne ya. Ago amu nyitat ng’ony tuguk che
muse bik eng’ sobet, ko nyolu iguiye komie kit ne kitokyin ge Paulo ye
kisire ng’alechoto. Nda kileweni Jehovah koyai kou ole yaito bik alak,
amat konyochi chi kaat, ko tos imi ano? Eng’ lelutik tugul che kiiyai che
kinyoun kaat Jehovah, ko amu nee si megochi bik alak mieindo neu
noto, ak inyochi kaat? Noto ko ma u sobetab Kristo. Ma tilu kiy ibwaat
mising’; NYOCHIN KAAT KITYO!

& SAETAB RANI

Ee Kiptaiyat, inetan achunda lelutik che yaiywon bik. Itilil muguleldanyun
ak Tamirmirieng’ung’, eng’ kiy age tugul ne ki arat eng’ muguleldanyun.
Kongoi amu kiinyoiwon kaat.

B MAONATET NE KIMWACHIN GE

Ma ratyini ge yaityo. Eng’ nguni, anyochini kaat chi age tugul ne kilelwon
eng’ keny, eng’ nguni, ak eng’ betusiek che bwanei!

TESETAB SOMANET CHERSETAB 365 KESOMAN BUKUIT
~ Matayo 6:14-15; NE TILIL - BETUTAB 223
Epesoek 4:32 Job 38-40; 1 Korintoek 10:1-17

BETUTAB SOMOK,
ARAWETAB SISIT 12

TYEMUTIET NE O

Luka 16:11

U noto anyun, ngo kima oegu che kiyani eng’ magornatosiek che
ma bo imanda, ko ng’o ne tos iyanak eng’ magornatosiek che bo
imanda?

Ole iriptoi ak itegistoi rabisieguk, ko tyemutiet ne boisien Jehovah, konai
ngo ichobot iwe barak eng’ sobet. Keere ole iboisioitoi rabisieguk, ak
konai ngo ichobot inakte iwe tetutiet ne isubi. Tos ibwati kou noto?
Nda igase Tamirmiriet Ne Tilil ak inetge itononji ge, isobe sobet ne ma
kiyaachin kiy, kosiir sobet ne sobe bik alak nguni. Ngot iboisien rabisiek
eng’ oret ne ma nyolu, kot ko megoitoi kebebertab taman, ago megoitoi
eng’ boisionik alak che mache Tamirmiriet Ne Tilil itoret, ko eng’ yoto
ibuti tyemutiet ne boisien Jehovah, konai ngo ichobot iityi sobet ne mi
barak eng’ ng’ony. Rabisieguk ko tyemutiet ne o! Igun ribindet ne mie,
ak iityi tuguk che eechen, eng’ kenyini bo Maita nebo kwong’et.

& SAETAB RANI

Kiptaiyat, inetan ng’omnatet ak ribet eng’ rabisiek, si kobiit iyanan ak
mogornotosiek chebo bounateng’ung’ eng’ kainetab Jesu.

B MAONATET NE KIMWACHIN GE

Eng’ kenyini, atesoksei eng’ rabisiek amu a ribindet ne kiyani ak rabisiek.
Kiisto besenwek tugul, wendi barak aldoisiet, ago bwane rabisiek eng’
ortinwek chebo kwong’et, eng’ kainetab Jesu!

TESETAB SOMANET CHERSETAB 365 KESOMAN BUKUIT
— Kalewenaik 3:9-10 NE TILIL - BETUTAB 224

Job 41-42; 1 Korintoek 10:18-33

AWETAB SISIT 13

BOOINENS
KOGOITOETAB BORTO NE IGESUNOT GE

Romanik 12:1

Noto anyun che kitupche, asomok mising’, eng’ rirenosiekab Je-
hovah ale, ogoite borwekwok koek tiseiywot ne sobei, ne tilil, ne
taachaksei eng’ Jehovah, noto ko boisieng’wong’ ne nyolu.

Boisien Paulo ng’alalet nebo kwong’et eng’ kanametab sirutietab rani,
amu eng’ arorutiet ne leel, ko kima komitei kit ne keguuren tiseiywot ne
sobe, eng’ tiseiywekab tiong’ik. Ye kingebar tiony koik tiseiywot eng’
kaptisisiet, ko kiigesu ge boisionoto. Ago kuurech anyun Jehovah kig-
oiten borwekyok, koek tiseiywek che soptos. Iboru nito kole cheng’e bik
che igochin ge inendet, ak kotokyi ge boisienyin, ak kosopchi inendet.

Magutikab bortang’ung’, ko ma kitokyin kele ma iyaanjindos ak ma-
getab Jehovah eng’ sobeng’ung’. Igile ge mising’ borto kogeer kole,
kagisub magutikyik kasarwek tugul. Kobaten ibwat kole | tiseiywot ne
sobei, ne imuchi kityo koboisien Jehovah ngot igochi inendet kou noto.

& SAETAB RANI

Kiptaiyat ametoi ortinwek che kiayan kosub kabwatutikyuk chebo
ng’ony. Ageere noto ko bistoet, ago mayani agochi kasarta kong’eete
rani!

B MAONATET NE KIMWACHIN GE

Ang’etie kiy age tugul nebo setani, ne kichutyi sobenyun amu eng’
chametab tugukab ng’ony, ak magutik che yaachen. Kong’eete rani,
kondoiwon Tamirmirietab Jehovah inegei!

TESETAB SOMANET CHERSETAB 365 KESOMAN BUKUIT
~ 1 Korintoek 6:19-20 NE TILIL - BETUTAB 225

Luka 15:11-32; Tienwogikab Kalosunet
84-86

BETUTAB MUT,
ARAWETAB SISIT 14

ODIREUUS
CHOP KASARTA ENG NGUNI

Mariko 6:45-46

Yeityo kochiich alamalyennyi kolany moingetab beek, kondoe
inendet koba bitonin agoi Betsaida, ak kiigochi inendet tuiyet koba.
Ak ye kingo kagobagakta ichek, kwo tulwet kosa.

Ng’olyot “kichiich” eng’ sirutietab rani ko euthéos, eng’ kutitab Yunanik,
ne eng’ arorunet ko keyai kit eng’ chokyinet, anan ko mat kigagee.
Ng’olyondani kong’alalen agobo ribetab saisiek, ak tokyinetab ge ne
kitinye Jesu. Kit ne kiyai ye kin kabai bik elfusiek mut, ko kotaban ge
eng’ chokyinet, si kobiit kosa ko mami kaimutik.

Katabanetab kasarta ne omi ak Jehovah, ko ma nyolu ko kewelut eng’
bik che kuguren ge Kristianik. Kitinye Kiptaiyat Jesu kenyisiek somok
kityo, kosuldaen boisienyin, ak noto ko ki boisiet ne ki o ak kasarta ne
kitigin eng’ ng’ony. Ago eng’ choto tugul ko kiitabani kasarta kosa, eng’
ole maiime chi. Tos nee ne kiib kasarta, ne tos iboisien ong’alal okwegen
ak Jehovah? Tos nyolji? Walutiet anyun ko achicha. Chop kasarta nebo
tugukab koigeny.

& SAETAB RANI

Ee Kiptaiyat, eng’ kandoinatetab Tamirmirieng’'ung’, inetan atet
betusiekyuk, ak iegu ne tai eng’ tuguk che ayaei.

B MAONATET NE KIMWACHIN GE

Kong’eete rani, aibe kasarta betut age tugul ne ami eng’ taitab kwanda.
Mamitei kaimutik alak tugul, che teeron ama nyoru kaleelitet kobun
Kwandanyun, eng’ kainetab Jesu!

l ‘5 TESETAB SOMANET CHERSETAB 365 KESOMAN BUKUIT
~ Matayo 6:6 NE TILIL - BETUTAB 226
Kalewenaik 1-2; 1 Korintoek 11:1-16

BETUTAB LO,
ARAWETAB SISIT 15

KIT NE KIINAAM KOYAEI KOSULDA

Pilipik 1:6
Angen komie ng’olyondonito, ale inendet ne kitoi boisiet ne mie
eng’ okwek koyaei kosulda agoi betutab Jesu Kristo.

Epchin it ng’olyot “kenai komie” eng’ sirutietab rani. Eng’ Yunanik ko
ng’olyot peithd, ne eng’ arorunet ko kenai eng’ iman, ne ma kitokyin. Ye
kisire Paulo baruani, ko king’alalen Jehovah ne ingen. Kia kogeer kosoru
inendet eng’ kewelutik che chang’.

Kenyini ko kigonech Jehovah koek kenyitab mwaita nebo kwong’et. Tos
ingen ne tiana, kole kit ne kiinaam eng’ kenyini kogesu? Ng’ot iyani,
kosuldaen Tamirmiriet Ne Tilil, kiy age tugul eng’ sobeng’ung’. Kit ne
machin iyai, ko inam kayanet eng’ inendet, kole ibaoriani agobo kasul-
daetab boisiet age tugul ne mie, ne kiinaam eng’ sobeng’ung’.

& SAETAB RANI

Kiptaiyat, eng’ kenyini bo mwaita nebo kwong’et, angen komie ale, kiiyai
boisiet ne mie eng’ sobenyun, agoi betutab Jesu Kristo, ago amwaei
kongoi!

B MAONATET NE KIMWACHIN GE

Ang’ate istoetab tamirmiriet age tugul nebo kaberberisiet, ne tononi eng’
oretab kayanenyun nebo Kiptaiyat. Kaberuret age tugul ne bo sobenyun
kosuldo komie, eng’ kainetab Jesu!

TESETAB SOMANET CHERSETAB 365 KESOMAN BUKUIT
1 Tesalonikek 5:24 NE TILIL - BETUTAB 227
Kalewenaik 3-5; 1 Korintoek 11:1-16

BETUTAB TISAP,
ARAWETAB SISIT 16

el

ISTEN BUSAGARIEK!

Pilipik 3:8

Ee iman, ak aiiti tuguk tugul koek tugun che kigobetyo amu telunatet
ne bo naetab Kristo Jesu, Kiptaiyandennyu: kigobetwa tuguk tugul
amu inendet, ak aiiti ale busagariek, si kobiit anyor Kristo.

Tos kiinyoru bik che ma ingen kowirta tuguk che osen? Tuguk che kinam
kutu, karisiek che kinyi murek eng’ sang’, ak ko konyitat saratik ak tuguk
che kinyi buiwet eng’ inat, ak bagisiek che nyitatin ngoroik che kinam
kiproroget. Tos ma iime bik tuguk cheu choto?

Sobetab tamirmiriet eng’ bik alak kou noto. Ne kata ilititi tuguk, ak kotilil
sobonwekwak, kotese tai kogonori saratik eng’ tamirmiriet. Saratikab
ng’wanindo, ng’etkonda, ma nyochi chi kaat, ak tuguk alak che chang’
che yaachen. Tos nee ne iratyini ge rani? Tugul ko busagariek. Lulukten
ak itilil ge, ak itestai iwe tail

& SAETAB RANI

Kiptaiyat, eng’ kandoinatetab Tamirmiriet Ne Tilil, itoreton anai ye
agonori tuguk che wekyon let. Manamchini ge tuguk che yaachen eng’
kainetab Jesu!

B MAONATET NE KIMWACHIN GE

Eng’ rani anaami katililet, si aisto murindo age tugul ne kianamiji ge.
Aboisie eng’ katiaknatet ye boision Jehovah, eng’ kenyini bo mwaita
nebo kwong’et!

%y TESETAB SOMANET CHERSETAB 365 KESOMAN BUKUIT
Pilipik 3:13-14 NE TILIL - BETUTAB 228
Kalewenaik 6-7; 1 Korintoek 11:17-34

ARAWETAB SISIT 17

AMWAE KONGOI

1 Tesalonikek 5:18
Omwae kongoi eng’ tuguk tugul: amu nito magetab Jehovah eng’
Kristo Jesu eng’ okwek.

Eng’ rani ye isomani sirani, komuchi ko mebaibai eng’ ole mi so-
beng’ung’ nguni. Kampunitab milionisiek ne kiibwati ile tos itinye nguni,
got ne ibwati ile tos kiitech, choto tugul ko mi kabwatutiguk. Kobaten
iyani ile ma yaachen tuguk kou ole tos u! Ngemwachin ge imanit, chang’
tuguk che nyolu kewekyi kongoi!

Itinye kasarta ing’eet ak iwe kanisa; alak ko ma imuchi kong’eetyo kip-
koi. Imuchi ko metinye milionisiek, kobaten mwachin Jehovah kongoi ye
itinye boisiet. Imuchi ko metinye lakwet, kobaten mwa kongoi amu itinye
chamanet. Igeere ile chang’ tuguk che nyolu keweekyi kongoi ngot iib
kasarta igeer!

Eng’ rani nda teeben chi kole iu nee imwachi ilenji, “AWEECHE KON-
Gon”

& SAETAB RANI

Kiptaiyat, anogeer ole kiimutwan abun, ak kalyet ak kamung’et ne
kiigonon, amwaei kityo ale KONGOI!

B8 MAONATET NE KIMWACHIN GE

Ang’ate ale mametoi mwaetab kongoi eng’ Kiptaiyat. Awendi kong’eeten
otwognatet ak aityi katiaget, eng’ kebeberwek tugul chebo sobenyun,
amu wegenyun nebo kongoi eng’ Kiptaiyat, ko kanapton awo barak!

‘5 TESETAB SOMANET CHERSETAB 365 KESOMAN BUKUIT
~ Epesoek 5:20; NE TILIL - BETUTAB 229
Kolosaik 3:17 Kalewenaik 8-9; 1 Korintoek 12

ONET LAGOK

Ng’atutik 11:18-19

Ogonore anyun ng’alechuchuk mugulelwekwok ak sobonwekwok;
ak oratyi eunekwok koek kaborunet, ak koek ratutik che kirate
anok eng’ turietab togochikwok. Ak onet lagokwok choto, ye
ong’alaldosi, ye itebye eng’ gong’ung’, ak ye iwendoti ak ye irue,
ak ye ing’eete.

Boisietab sigik konet lagokwak kosopchi Jehovah, ak konam
ng’omnatetab Sirutikyik. Sirutietab rani kobwatyin sigik koib kasarta ak
koyai kou noto. Sigik alak kobwati kole, ye igochi lagokwak tuguk che
makyin ge, ko boisienywa ne o mising’. Achicha ma u noto! Boisiet ne o
ko konet lagok atebet, ak magutikab Sirutikab Jehovah.

Imuchi ko ma kanetetab ge nebo Bukuit Ne Tilil betut age tugul, kobaten
nyolu eng’ kasarwek tugul kibwatyi ichek, agobo mieindab Jehovah
eng’ sobonwekwak. Iborchin ichek tuguk che kiyai Jehovah, ye mi
oret kobendi sugul. Ye kiamisie kemwa kongoi, agobo tuguk che kago
Jehovah. Mi Jehovah olda tugul, inaisi lagok konaita Inendet.

& SAETAB RANI

Ee Kiptaiyat, inetan aboisien Ng’olyondeng’ung’ betut age tugul, si
kobiit konai lagokyuk.

B MAONATET NE KIMWACHIN GE

Kimegitu lagokyuk eng’ Sirutik betut age tugul. Aboisien kandoinatet
atiach ichek, eng’ kiy age tugul ne ya, ne iime etunatenywa eng’
kainetab Jesu!

l ‘5 TESETAB SOMANET CHERSETAB 365 KESOMAN BUKUIT

52

~ Kalewenaik 22:6 NE TILIL - BETUTAB 230
Kalewenaik 10-12; 1 Korintoek 14:1-19

HUL IS
ONGECHAMNYECHIN

Matayo 18:19

Amwawok kogeny, ale, ngo chamnyechi aeng’u eng’ okwek eng’
ng’ony agobo kiy age tugul ne somei, koyachin Baba anyun ne mi
kipsengwet.

‘ \ T
JJv

Chang’ Kristianik che ma ingen kimnatet ne o, ne mi ngo chamnye-
chi bik kit agenge. Ng’olyot “kechamnyechi” eng’ Yunanik ko ng’olyot
sumphonés. Yuto ole kenyorune ng’olyot symphony. Eng’ arorunet ko
kiguiyo ge.

Symphony orchestra koboisien tugukab tienwogik che terjin che kibute,
si kobit kocher tiendo ne anyiny. Ye igase tuguchot kibutei si kocher
tiendo, iguitosi amu nee si koma imuchi agenge kocher tiendo. Mami chi
ne nyolu kotonon inegei. Nyolu onam ge eunek ak biik alak, ak ocham-
nyechi tuguk, ma agobo sobeng’ung’ kityo kobaten koboto tuguk che
tiinye ng’ony. Ochamnyechin ak chi eng’ saet rani agobo somanet,
emotinwek, kaniseng’wong’, gong’ung’ ak alak, ago igu kou noto.

& SAETAB RANI

Kiptaiyat, kongoi eng’ Ng’olyondeng’ung’ ne mwaei kole ole mi
kibagenge, kobitu kailetab mituneng’ung’, ak kong’at kaberuret kobois
eng’ kwenunyon.

B MAONATET NE KIMWACHIN GE

Amaoteni ale kasarta age tugul, ne kituitosi eunek ak che kitupche
koyom ng’ony eng’ saet, ko kit ne king’ate kosuldo eng’ kainetab Jesu!

‘5 TESETAB SOMANET CHERSETAB 365 KESOMAN BUKUIT
~— 1Johana5:14-15 NE TILIL - BETUTAB 231
Kalewenaik 13-15; 1 Korintoek 14:20-40

V.5, ?
UODUNEINS

IWISAGEN

Ng’ang’utiet 2:5

Ibwat anyun ole kiibute, ak isigu, ak iyai boisionik che bo tai; anan
anyonjin, ak anemu keldab taing’ung’ eng’ komostanyi, ngot ko
mesigu.

Ng’olyot kesig eng’ kutitab Yunanik, ko ng’olyot metanoéd. Eng’
arorunet ko ketil kewalak, anan kiwisak eng’ ole ibwatitoi chi, anan ko
kit ne iyani, anan ko ole sopto. Kesig ko kowalak chito eng’ tuguk tugul.
Keer kanisetab Epeso koek kaborunet.

Ng’ang’utiet 2:5 komwawech kole, ki ing’wereri Jesu Epesoek, ye
kimwachi ichek kolenji kimeto chamnyet ne bo tai. Kitam keboisien
kanisetab Epeso, kou kaborunet ne isubi kanisosiek alak. Kobaten
kimwa Jesu kole, kia kobutyo bichoto ak kandoikwak. Tos iman noto
eng’ inye rani? Tos ta kolale mat ne ki iting’en Jehovah eng’ kimnatet,
anan ng’etunot iyet kityo? Ngo tos u noto ibwat ole kiibuten, ak isigu, ak
ilaal mat ne ki iting’en Jehovah.

& SAETAB RANI

Kiptaiyat, kongoi eng’ ng’alalet nebo nyolunet asig. Kong’eete rani,
awale ole tam abwatitoi ak asoptoi.

B MAONATET NE KIMWACHIN GE

Amaoteni ale walaksei tuguk tugul eng’ sobenyun kong’eete nguni.
Anaitai yamdaet ye ilaalon Tamirmiriet Ne Tilil, amu eng’ Jehovah, eng’
kainetab Jesu!

‘5 TESETAB SOMANET CHERSETAB 365 KESOMAN BUKUIT
~ Boisionikab Che Kiyok-  NE TILIL - BETUTAB 232
toi 3:19 Luka 16:1-15; Tienwogikab Kalosunet
87-88

GooilH 1T
KIT NE INDOU

Luka 15:7

... Amwawok ale, egu ko u noto tun agine boiboiyet eng’ kipseng-
wet agobo kiptengekyot agenge ne kasik, ne siirei bik che bo iman
tamanwogik sogol ak sogol, che mamage kiy sigunet.

Ye iguitosi komie kamanut nebo sobondo, ko bunjin kamanut komosto
nebo sorunetab bik eng’ kanisa, ak koek boisieng’ung’ ne tai. Imanit
kole chang’ bik che tomo konai Jehovah, ko nyolu koimin irir ak isaachi
sorunenywa. Okten chamnyet ing’alalji chi age tugul ne tinye itik kogas
agobo inendet.

Igeere kole mache oindet kobeet bik eng’ mogornotet, ak boiboiyosiek-
ab ng’ony si kobiit koutye agobo koigeny. Boisieng’ung’ ko | tononjin-
indetab Kristo, ko itoret ichek kogeer imanit. Inaam igeer sobonwek ko
mogornotet ne kanye kenamiji ge.

Ngot ko baibai kipsengwet tugul eng’ sigunetab kiptengekyot agenge,
ko tos nyolu keyai boisiet ne tiana si kobiit koyaak kou noto konyil che
chang’? Yai sorrunetab sobonwek koek kit ne indou

& SAETAB RANI

Kiptaiyat kongoi amu kiisoru sobenyun, ak imutwan anyo gong’ung’.
Boision anyun amut sobonwek alak kobwanji lapkeiyeng’ung’ nebo
koigeny.

B MAONATET NE KIMWACHIN GE

Eng’ Ng’olyondoni rani, ko lalei muguleldanyun eng’ kimnatet, amu
eng’ che betyotin. Amang’isu che chang’ komong’une urityet kobwaniji
lapkeiyet ne kararan nebo Jehovah!

\E TESETAB SOMANET CHERSETAB 365 KESOMAN BUKUIT
~ Johana 3:16-17 NE TILIL - BETUTAB 233
Kalewenaik 16-18; 1 Korintoek 15:1-28

Goofll|ETTS
AMDAET NE CHEE MISING

Pilipik 2:15

Si kobiit oegu che matinyei lelut ak ko libwoben, lagokab Jehovah
che matinyei kunenden eng’ kwenutab ibinda ne kunur ak ko
mastaat, che koluu eng’ kwenunywa ko u lapkeiyosiek eng’ ng’ony.

Achame amwa ale amdaetab logoiywek, ko ma ketelel eng’ taitab
bik kiloche sut, ak kename maikrofon. Eng’ kasarwek che chang’, ko
amdaet ne chee mising’, ago boisie komie, ko sobeng’ung’. Ole isoptoi,
ak ole oteptoi ak bik alak, ko nyolu koguur bik kobwaniji Kristo.
Sirutienyon nebo rani kobwatu komie, ole nyolu itepte eng’ betusiechu
bo let, che kigenostoe atebosiek che miachen. Nyitat ng’ony bik
che kunuren ago mastaatin. lkweny anyun lapkeiyeng’ung’, koityi
sobonwekwak. Keerin bik; choronoguk, che otupche, che oboisiei tugul,
agot bik che ma ingenin. Sobeng’ung’ ko logoiywek. Ingosoman bik
sobeng’ung’, koek oret ne ititaat ne tokyin bik Kristo.

& SAETAB RANI

Ee Kiptaiyat, kongoi amu kiiyaan aik barut ne sobe. Sobenyun koboru
atebeng’ung’, ago cheere bik alak kosub.

B MAONATET NE KIMWACHIN GE

Amwaei ak ang’ate ale, chi age tugul ne tuiyon, kogeere DNA chebo
kwong’et chebo Jehovah eng’ ane. Kit neu Jehovah au noto; ago anyun
ko a borotet

l TESETAB SOMANET CHERSETAB 365 KESOMAN BUKUIT

56

~ Matayo 5:16 NE TILIL - BETUTAB 234
Kalewenaik 19-21; 1 Korintoek 15:29-58

www.goodnewsdailydevotional.com



" BETUTAB TISAP,
ARAWETAB SISIT 23

ODIYELTS
ALIEN NE IGESUNOT GE

Epesoek 2:10
Amu ki boisiennyi achek, ne kigiyaech eng’ Kristo Jesu agobo boi-
sionik che miachen, che kisib kochob Jehovah si kebendate ichek.

Nda kiiguitos Kristianik ole kigiyaita komie, ko tos mami kit nebo sautik
alak. Kiyain Jehovah ko mami kiy age tugul ne ma nyolu, uindo age
tugul, anan kiy age tugul ne terin. | yautienyin ne igesunot ge eng’ tuguk
tugul.

Sirutietab rani ko mwaei kole ki boisienyin achek. Ma kiu kit ne kiu, amu
eng’ konyoik che kororon, anan ko amitwogik che miachen, ki yaetab
Jehovah. Mamitei somanik eng’ ng’onyuni, che imuchi koguiyo ole kigi-
yaiten. Ye ingen kou nito itononi eng’ nyiganatet, eng’ kaimutikab oik.
Eesien mianwogik, eesien kabutet. Wendoten eng’ bounisiet, eng’ tuguk
che tese tai eng’ ng’ony. | kwong’utietab Jehovah, ne igesunot ge eng’
oret age tugul.

& SAETAB RANI

Kongoi kiptaiyat amu kiiyaan aik ne igesunot ge. Amu kiiyaan aik ne
igesunot ge awendoti eng’ borotet ak kabelisiet ne kiitetwon eng’
kainetab Jesu!

B MAONATET NE KIMWACHIN GE

Aesioi amian eng’ sobet. Kong’eete rani, awendoti eng’ ng’ony,
kou cheptalelit ne ki kiyaan. Abounisiei eng’ olda tugul ago mabuitii.
Halleluyah!

‘5 TESETAB SOMANET CHERSETAB 365 KESOMAN BUKUIT
— Tito 2:14 NE TILIL - BETUTAB 235
Kalewenaik 22-24; 1 Korintoek 16

www.goodnewsdailydevotional.com 5 7



BETUTAB TAlI,
ARAWETAB SISIT 24

\

hODINENTS
CHAMJIN KOLAL MAT!

2 Timoteo 1:6
Abwatun anyun amu nito ale iyuokyi konunet ne bo Jehovah, ne mi
eng’ inye amu kagonooretab eunekyuk.

Eng’ bandab Kristianik che chang’, ko maget ne kitinyen tugukab
Jehovah, konaami kobosoksei. Ki anyoru kandoik ak kasubik, che kiit
ole kibosok mising’ mat. Ago kiatoret ichek kou ni.

Eng’ sirutietab rani, ng’olyot kiyuokyi eng’ Yunanik ko anazopyréo, ne
eng’ arorunet ko ketwaitwai. Kimwachi Paulo konetik che mengechen,
kotes tai koyuokyi ak kotesyi kwenik, mat ne mache komisok eng’
mugulelwek.

Imuchi ko iu kit ne kiu Timeteo; kit ne kiigase besyo, ko ma komitei rani.
Acheerin iib kasartab kamung’et, ak itau ge kogeny eng’ bandang’ung’
ak Tamirmiriet. Inaam kogeny. ltinye kimnatet tugul ne imakyini ge ilaal
tamirmirieng’ung’ ak koliplipen mising’ kogeny.

& SAETAB RANI

Kiptaiyat, ayaniale ane ne kiachamjimat komisok. Eng’ Tamirmirieng’ung’,
anaami rani kogeny, ak atokyi ge alaal mat kolal eng’ orinyun.

B8 MAONATET NE KIMWACHIN GE

Ki kiyaan eng’ mat. Sobenyun ko sobetab mat ak tokyinetab ge nebo
Jehovah! Mayani komisok maato eng’ kainetab Jesu!

TESETAB SOMANET CHERSETAB 365 KESOMAN BUKUIT
~ 1 Timoteo 4:14 NE TILIL - BETUTAB 236

B g ..&
\
[

LODUREIS
BEKYINETAB TENGEKTO

Romanik 6:11
Ko u noto oiityige ak okwek ole kiobekyi tengek, ago osoptosi eng’
Jehovah eng’ Kristo Jesu.

Amache igeer ng’olyot “kiityige” eng’ sirutietab rani. Eng’ kutitab Yunan-
ik ko ng’olyot logizomai, ne eng’ arorunet ko kiyan kele u noto, anan
kegeer kit ko uon isuldaat, ak komokyin ge naeng’ung’ kityo.

Bo kamanut nito amu mwaun kole eng’ kabwatutikab Jehovah, ko so-
beng’ung’ ne kigosiirto, ko matilu kiy age tugul eng’ sobeng’ung’ ne
itinye nguni eng’ Kristo. Tengekto ak kimnatenyin, ko kibek eng’ kimna-
tetab kimurtoiyot. lyan ak iguiye nito eng’ sobeng’ung’. Inye nebo nguni,
ko ma koinye nebo keny, matin koibwatun oindet konyil ata. Eng’ Kristo
ko meat inye nebo keny. Mat igochi kasarta kaguiyetab tengekto, amu
kiibekyi tengek!

& SAETAB RANI

Kongoi Kiptaiyat eng’ sorunenyun, ne kigeer kole sobenyun nebo keny
ak atebenyun nebo keny ko begunotin, halleluyah!

B8 MAONATET NE KIMWACHIN GE

Ane nebo keny ko kime. Asobe ami baragutab tuguk che tese tai, amu
mami tengek ne wekyon let eng’ kainetab Jesu!

‘5 TESETAB SOMANET CHERSETAB 365 KESOMAN BUKUIT
~ Galatiek 2:20 NE TILIL - BETUTAB 237
Kalewenaik 27-29; 2 Korintoek 2

)

AGAASE GE AMU A MUNYUK

Matayo 5:13
O munyukab ng’ony....

Munyuk ko naat mising’, ago kimuchi kenyor eng’ olda tugul. Kobaten
eng’ kasarwekab Arorutiet ne leel, ko kimi barak mising’ munyuk eng’
alyet, ago kibo kamanut mising’ amu ki kimakyin ge, eng’ komoswek
che terjin eng’ sobet. Ye kiiroge Jesu kasikyik munyuk, ko kiingen komie
kole, kimache koguiyo nee bichoto eng’ kabwatutikwak, ago kiingen
kole mwaonoto ko kiiguitos arorunet.

Munyuk ko kigitesyin amitwogik, kigikonoren amitwogik, ki kerichek ak
boisionik alak che chang’. Boisionichoto tugul koboru kit ne nyolu iu,
ko | Kristianindet. Tos itiinye emeng’ung’ eng’ oret ne mie? Tos kase bik
che muutyin boisietab munyuk. Ole mitei munyuk kosubi walutik. Igun
anyun kaborunet!

& SAETAB RANI

Kiptaiyat, kongoi amu kiiyaan aik munyuk eng’ ng’onyuni.

B MAONATET NE KIMWACHIN GE

A munyuk. Agochini kasobet ichek che miandos; atilile komoswek che
ma tililen, ak agochi anyinyindo ichek che muutyon. Torornatet kobo
Jehovah!

TESETAB SOMANET CHERSETAB 365 KESOMAN BUKUIT
~ Mariko 9:50 NE TILIL - BETUTAB 238

Kalewenaik 30-31; 2 Korintoek 3

MA KIBEETON

Matayo 24:4
Ak kiwolji Jesu kolenji, Oripge si maibeetok chi.

Ma lazima igeer mising’ tuguk che tese tai eng’ ng’onyuni, si iguiye ile
tese tai kabetet, agot eng’ komoswek che meyani. Nostoetab bik eng’
atebosiek che yaachen, ko mi barak mising’ kot ko kasaksei kole kimi
kagesunet.

Eng’ Sirutioni bo ra, ko kia kogeer Kiptaiyat Jesu, kabetet ne yamunot
ng’ony eng’ betusiekab let, ak komwachi alamalyenyin kole, igu kabo-
runetab nyonunenyin. Ye kitese tai kerikyini kagesunetab betusiechu bo
let, ko nyolu kibwat kateunetab Kiptaiyat, ne kimwa kole nyone kasart-
ab kabetet ne yomu ng’ony. Kasarato ko nguni. Nyonunetab Kristo ko
riigunat ee che kitupche. Chepchebitun, rib muguleldang’ung’, amat
kibeetin!

& SAETAB RANI

Kiptaiyat, asaei ale igonon nyiganatetab orit, atonon komie eng’
Ng’olyondeng’ung’, amat kibeeton eng’ kainetab Jesu!

B MAONATET NE KIMWACHIN GE

lilatin konyekyuk ak mwaita nebo kwong’et, ne konon kamuget ageer
komandaen kabetet age tugul! Ma kiberberon, ingotororok Jehovah!

‘5 TESETAB SOMANET CHERSETAB 365 KESOMAN BUKUIT
~ 2 Tesalonikek 2:3 NE TILIL - BETUTAB 239
Luka 16:16-31; Tienwogikab Kalosunet
89-90

Good! e
CHOPCHINOT LUGET!

1 Timoteo 6:12
Yai luget ne mie ne bo kayanet...

Mitei mogornatet ne naat mising’ eng’ Kristianik, ak noto ko ye ibwati
ichek kole, ye kasig chi ak koyan Kristo, ko ma konyoru kewelutiet
agot agenge eng’ sobet. Loo nito eng’ imanit. Bandanyon ak Kristo ko
bandab kayanet, ago eng’ sirutietab rani, kamache bandab kayanet
keyai luget, si kobit kenyor kasuldaet.

Ngot ibune kewelutik eng’ kiy age tugul ne iyaei, si isulde eng’
sobeng’ung’, ko matin konyasin noto. Kiiteun Jehovah kobun Paulo
Ne Kiyokto, kole ichopchige luget. Mat iweech let, anan igonu ge eng’
sobet ne magun Jehovah. Tonon komie eng’ kewelutik alak tugul, ak
imandaen betuni eng’ kabelisiet!

& SAETAB RANI

Kiptaiyat, ingonyilak mieindo ne amakyini ge, ayai luget ne mie eng’
sobenyun, eng’ kainetab Jesu!

B MAONATET NE KIMWACHIN GE

Tamirmiriet Ne Tilil ne mi orinyun, konyiitan komie ak kimnatet ne tere
kaimutik alak tugul. Atononi komie agoi kabelisiet.

‘5 TESETAB SOMANET CHERSETAB 365 KESOMAN BUKUIT
~ 2 Timoteo 4:7 NE TILIL - BETUTAB 240
Amdoindet 1-3; 2 Korintoek 4

TOKYIN GE TUGUK CHE IMACHE

1 Johana 5:15
Ak ngot kingen kele kasech eng’ kit age tugul ne kisome, kingen
kele kitinye tuguk che kigesom inendet.

= \\‘ «l\mns £

Sautik alak ko manyoru walutik, amu matinye tokyinetab ge. Nan atebe-
nen kou ni ale, ye isae ko tos isae saet age tugul nebo kaberuret, anan
tos kiinai ole kitokyindo ge Jehovah ye isae? Tos kebeberta ainon ne
isaachini kaberuret? Saet kityo ne momi kit ne itokyini ge ko magonu
walutik.

Eng sirutietab rani, ye mwaei kole ‘kit age tugul ne kisome’ koboru kole
mache itokyi ge kiy. Ko anyun ye isae igeer ile kemwa kole nee ne itoky-
ini ge, ak icheng’ sirutik che tie someng’ung’, ak imwa kit ne imache!

& SAETAB RANI

Kongoi Kiptaiyat amu indoiwon anyor kayomisutik che tiinye ge, ak
tuguk che abune eng’ sobenyun eng’ Sirutiguk!

B MAONATET NE KIMWACHIN GE

Ang’ate ale kagesunetab ge nebo Jehovah, ko lumdaat eng’ komoswek
tugul che ki asaachi eng’ sobenyun. Nenyun borotet!

‘5 TESETAB SOMANET CHERSETAB 365 KESOMAN BUKUIT
— Johana 14:13-14 NE TILIL - BETUTAB 241
Amdoindet 4-6; 2 Korintoek 5

BETUTAB TISAP,

CHI NE CHAMJINOT

Boisionikab Che Kiyoktoi 19:15
Ak kiwolji tamirmiriet ne ya ichek, kolenji, Angen Jesu, ak angen
Paulo: ago okwek ko o ng’o?

Ye imi eng’ Kristo, itinye chamjinet iboisien Kainetab Jesu, ak kimnatetab
Tamirmiriet Ne Tilil. Tamirmiriet ne ya ne king’alalen eng’ sirutietab rani,
ko kiingen kainetab Jesu ak nebo Paulo, amu kimi Paulo eng’ Kristo,
ago kitinye chamijinet koboisien kainetab Jesu!

Ko | Kristianindet ne mi orit kimnatetab Tamirmiriet Ne Tilil, itinye
kimnatosiek tugul eng’ Kipsengwet ak Ng’ony che ki kigonin (Matayo
28:18). Iboru noto kole kimnatet ne boisien Kristo, itinye aginye! ltinye
chamijinet ing’alal eng’ tononetab Jesu, ak ibou tamirmirik che yaach
che chutyinin rani. Boisien kandoinateng’ung’ iyai boisionik chebo
kwong’et rani!

& SAETAB RANI

Kongoi Kiptaiyat amu kiigonon chamijinet aboisien kainetab Jesu! Ko
aratat ak kainani tinye kimnatet, ko mabutii eng’ kainetab Jesu!

B8 MAONATET NE KIMWACHIN GE

Aboisien kimnatet ne mi orinyun, ayai koek buch boriet age tugul ne ya,
ne mache kong’eman. Maigu buch koten aboisien kandoinatani!

5 TESETAB SOMANET CHERSETAB 365 KESOMAN BUKUIT
~ Epesoek 1:20-22 NE TILIL - BETUTAB 242
Amdoindet 7-9; 2 Korintoek 6

E

BETUTAB TAI,"
ARAWETAB SISIT 31
I e

ODINENTS
OTEBI ENG TALASIET

Epesoek 4:32
Ak otebi eng’ talasiet okwege eng’ okwege, orirege, ak onyochinige
kaat, ko u ye kinyoiywok kaat Jehovah agine eng’ Kristo.

Ng’olyot talasiet eng’ sirutietab rani, ko chréstés eng’ kutitab Yunanik.
Eng’ arorunet ko kemieit, ak keik chi ne burgei muguleldo. Ye imie ko
ichi ne magen kiy magutikab biik alak.

Ng’oyondonito ko aroru atebet ne mache Jesu, komang'unech eng’
kimnatetab Tamirmiriet Ne Tilil. Kanetetab talasiet ko ma bo lagok che
mengech kityo, kobaten bo chi age tugul ne kimwaitaen Kristo. Kigase
Jesu rirgei ye kigeere chi age tugul ne mache toretet. Kitinye talasiet.
Kristianik alak ko ma tinye talasiet. Ibwati ichek kole kibarta talasiet ko
nyalulnatet, kobaten Kwandanyon ko talasiet Inendet. Ye kigesu ar-
awani, ilewen iwe tai ak kenyit eng’ talasiet ak bik alak!

& SAETAB RANI

Kiptaiyat, eng’ Tamirmirieng’ung’, inetan abarta talasiet koityi ichek che
makyin ge.

B8 MAONATET NE KIMWACHIN GE

Atiachi ge eng’ kiy age tugul na weekyon let, si maborchi bik talasiet.
Betusiekyuk che mi tai, ko nyitat rirenetab bikab Jehovah!

‘5 TESETAB SOMANET CHERSETAB 365 KESOMAN BUKUIT
~ 1 Petero 3:8-9 NE TILIL - BETUTAB 243
Amdoindet 10-12; 2 Korintoek 7

* BETUTAB AENG,
ARAWETAB SOGOL 1

KALITITET NE BUNU MWAITA

1 Samuel 10:1, 6

Kiinem anyun Samuel chuboitab mwaita, ak korong’ji metinnyi
mwaita, ak kong’utut inendet, ak kolenji, Ma inye ne kagoiilin
Jehovah ... ak imaoten koboto ichek, ak kewalin iegu chito age.

Ye nyonjin mwaita nebo kwong’et, ko ma kitokyin walet, kobaten tetat
walet. Maik Saul chito ne kaikai kosiir kit ne kiu, kiek chito ne teer. Noto
anyun kit ne yaei kailet. Igimitin amu eng’ boisietab kuurseng’ung’.
Eng’ kenyini, ko ma kigenin isuldaen boisietab Jehovah, iboisien
kamugetab bik. Konin mwaita nebo kwong’et, kit ne menyoru eng’
kimnateng’ung’. Wale kabwateng’ung ak kogon chito ne ter ne iguitos
kipsengwet. Igen Tamirmiriet Ne Tilil konyil kamugeng’ung’. Kiwalin iegu
chito ne makyin ge kuurseng’ung’.

& SAETAB RANI

Kiptaiyat, kongoi eng’ mwaita nebo kwong’et, ne kiitiakyi sobenyun.
Agochini ge boisietab Tamirmirieng’ung’. Ingowalan kaileng’ung’
ye alelite kabwatutikyuk, ak alitit ge ak chito ne kigikuron aik, kobun
Kipsengwet.

B MAONATET NE KIMWACHIN GE

Ailat agobo boisionik chebo kwong’et. Aboisiei kosiir kamugetab bik, ak
awendoti eng’ nyiganatet, eng’ kagesunetab ge nebo kuursenyun rani.

TESETAB SOMANET CHERSETAB 365 KESOMAN BUKUIT NE
~ Boisionikab Che Kiyok-  TILIL - BETUTAB 244

toi 1:8; 2 Korintoek 3:18  Tiendo Ne Siire Tugul 1-3; 2 Korintoek 8

BETUTAB SOMOK,
ARAWETAB SOGOL 2

LODHNEDNS
YIEMON CHAMNYETAB JEHOVAH

Tienwogikab Kalosunet 5:12
Amu iberuri inye chitab imanda; Ee Jehovah, iyieme inendet cham-
nyeng’ung’ ko u eng’ torgochet.

Chamnyetab Jehovah ko ma ole kibendi; kobaten noto ko kit ne muu-
tyin. Indo Jehovah chamnyenyin komuuutyin, si kobiit inyoru boroinwek,
ak koyatak kurgotik. Tuguk ak bik che esio biik alak, koyanin ye iitu.
Agot lelutik komuchi kowalak koek baornatosiek, ye boisie chamnyetab
Jehovah. Kenyini koibote boisionik chebo kwong’et, chebo Jehovah.
Walaksei ng’atutik, walu bik, ago walaksei tuguk koyanin. Wendoten
eng’ nyiganatet rani, mamitei taing’ung’, anan bateng’ung’ chamnyetab
Jehovah. Mi olda tugul eng’ ole imitei.

& SAETAB RANI

Kiptaiyat, kongoi amu iyiemon ak chamnyeng’ung’ kou eng’ torgochet.
Kongoi amu iwendoti eng’ orinyun rani, ak ing’aton anyor boroinwek, ak
kurgotik che yatatin. In kong’alalwon chamnyeng’ung’, eng’ komoswek
che maite tuugenyun. Ingemwa kainenyun, eng’ rumisiek che tomo
achut, ak koyai kiy age tugul ne atiinye kosulda eng’ kainetab Jesu.

B MAONATET NE KIMWACHIN GE

Amwaei ak ang’ate ale, anaami mung’arosiek, ak ayum mogornotet,
ak atau chorwandisiek, eng’ oret nebo kwong’et. Yiemon chamnyetab
Jehovah nebo kwong’et. Ole awendi rani ko yaatwon ge kurgotik!

TESETAB SOMANET CHERSETAB 365 KESOMAN BUKUIT NE
— Luka2:52 TILIL - BETUTAB 245

Tiendo Ne Siire Tugul 4-5; 2 Korintoek 9

BETUTAB ANG’WAN,
ARAWETAB SOGOL 3

(]

'

ODIEY
TEEB NGOMNATET

1 Laitorinik 3:9
Igochi anyun otwogindeng’ung’ muguleldo ne tinyei kaguiyet si
koruokyi biguk...

Ma iruogun Jehovah ngot iteeb ng’omnatet. Kobaten konin buch eng’
chang’indo. Kayomiset agenge kobun Jehovah, kosuldo eng’ ole
kigibuten kenyisiek che chang’.

Ng’omnatet kondein ole mie, si kobiit inai kit ne iyae, kasarta ne iyae,
ak ole kiyaito komie. Eng’ Gibeon, ko mateeb Solomon kabelisiet,
mogornotet, anan baretab bunikyik. Kiteeb ng’omnatet, ago
ng’omnatanato, ko kiigochi inendet tuguk che kimateeb.

Boisionik chebo kwong’et, komache ng’omnatet nebo kwong’et. Yaei
Jehovah tuguk chebo kwong’et, ago kabwatwet nebo kawaida, ko
maimuchi kotononji walutik chebo kwong’et. Ye konu Jehovah boisionik
chebo kwong’et, ko konu arorunet ne kimakyin ge, si kisuldaen eng’ oret
ne nyumnyum. Taach arorunet nebo Jehovah, teeb ng’omnatet.

& SAETAB RANI

Kiptaiyat, ateebe ng’omnatet kobun barak. Konon arorunet ne siire tuguk
che angen, ak kaguiyet ne siire kenyisiekyuk. Indochin kabwatutikyuk,
tetutikyuk, ak boisionikyuk rani, si kobiit kebe tuwai kibagenge,
kisuldaen boisiet age tugul komie, ak eng’ nyumnyumindo.

B MAONATET NE KIMWACHIN GE

Ataache ng’omnatetab barak, eng’ kakwautiet age tugul ne aibe rani.
Angen kit ne kiyaei, kasarta ne kiyae, ak ole kiyaito. Eng’ ng’omnatetab
Jehovah, ami ole nyolu, eng’ kasarta ne nyolu, atilu tuguk che nyolu, ak
ageere borotet nebo kwong’et.

TESETAB SOMANET CHERSETAB 365 KESOMAN BUKUIT
— Jakobo 1:5 NE TILIL - BETUTAB 246

Luka 17:1-19; Tienwogikab Kalosunet

BETUTAB MUT,
ARAWETAB SOGOL 4

LONGETAB KALYET

Isaia 26:3
Iribe inendet kotebe kalyet ne igesunotgei, inendet ne tiienengei
kabwautuikyik: amu imang’un.

Kalyet ne igesunot ge ko ma betetab kaimutik. Kobaten noto ko ribetab
Jehovah, ne tuche kabwatutiguk agot ye mutyin kaimutik. Kalyani ko
teere bunyot, amaboisien kimnatet ne mi barak kookten imande sang.
Eng’ kenyini ko ma kalyet kityo ne iboiboenijini kobaten noto ko kit ne
iiboti. Ye tese tai inaaksei komie, kole | chi ne toreti kaniset eng’ ra-
bisieguk, ko nyone naanato ak bolet, kaimutik ak suriosiek. Kobaten
kalyet ko long’eng’ung’.

Nai kole kigiyokten iyai boisiet. | tononjinindetab kipsengwet, ago to-
nonjinik ko ma nyogoren. Ng’alali eng’ taitab bik, ago nyiganatenywa
kobunu ole tononjin. Itononjini kipsengwet. Ingochutin kabwatutichuto
rani: mami nyogoriet, anan ko chokyinet. Keer tai. Ki kondoenen Jeho-
vah. Isub tuugenyin, ak ichamji kalyet koribin.

& SAETAB RANI

Kiptaiyat, kongoi amu eng’ ripsetab kalyet ne igesunotge. Ingotokyin
ge kabwatutikyuk. Ribon eng’ kaimutik. Ayani ale igeere ile kagas
tugeng’ung’ rani.

B MAONATET NE KIMWACHIN GE

Amwae ak ang’ate ale, kase emotinwek tuugenyun. Awendoti eng’ kalyet
ne igesunotge. Ma kitumdumon, ma kiwison, ama kiokton amanda eng’
oret, eng’ kainetab Jesu.

TESETAB SOMANET CHERSETAB 365 KESOMAN BUKUIT NE
~ Pilipik 4:6-8 TILIL - BETUTAB 247

Tiendo ne siire tugul 6-8; 2 Korintoek 10

BETUTAB LO,
ARAWETAB SOGOL 5

“

GOOH DS
IGOCHI JEHOVAH BOISIONIGUK

Kalewenaik 16:3
Igochi Jehovah boisioniguk kondochi, Si kogimegitu kabwatutiguk.

Ye igochini Jehovah boisioniguk, iguure ng’omnatetab Jehovah kochutyi
tetutigab sobeng’ung’. Ye igochini boisioniguk, kogonu panganet eng’
tetutik che serotin, ak kogeer kole mitei tononet, eng’ kakwautiet age
tugul.

Eng’ kasarwek che chang’, ko ma betetab keretab tai, ne konu kaimutik,
kobaten konu kaimutik nyigisindo ne iyoome iyaitege tuguk inyegei. Ago
ye kainde boisioniguk ak kabwatutiguk eunekyik, inaami ibwaati komie,
ak konyumnyumit kakwautiet ne isubi.

ltuitosi ge ak Jehovah nebo kwong’et. Ine ne tete ole kitokyin ge, kasarta,
tuguk ak bik che kimakyin ge, ak kakwautik, si kobiit konyumnyumit, ak
iityi kit ne uon ki ui mising eng’ tai. Chamijin konga’lalji, ak koyaasyi
boisioniguk, ak obe tai tuwai.

& SAETAB RANI

Kiptaiyat, agonin tetutikyuk tugul, boisionikyuk ak kabwatutikab
muguleldanyun. Iboruon ole mangen, ak igonon ole atokyini ge. Kongoi
amu ilumdoi kakwautikyuk rani.

B MAONATET NE KIMWACHIN GE

Ye agochini Kiptaiyat boisionikyuk, kolumdo kabwatutikyuk.
Ng’omnatetab Jehovah kondochin kasarwekyuk, kabwatutikyuk ak
tetutikyuk. Kiy ne ayaei ak eunekyuk rani, koyie logoek. Ni ko betut ne
mamitei kachililutik! . o

‘5 TESETAB SOMANET CHERSETAB 365 KESOMAN BUKUIT
— Epesoek 1:11 NE TILIL - BETUTAB 248
Isaia 1-2; 2 Korintoek 11

BETUTAB TISAP,
ARAWETAB SOGOL 6

LOOHRENS
Ul BARAK

Hebranik 12:1
... ongeiste nyigisindo age tugul, ak tengekto ne isib konamech...

Kigiyai ndegeisiek kotirirenso koba barak, kobaten ole ite eng’ barak, ak
ole bendi kotien ge tuguk che laei. Ndegeit ne nyigis kowendi barak mu-
tyo, si kobiit koit barak, ago amei mwanik che chang’ koyaei kou noto.
Ye tese tai kobosoksei mwanik, kobosoksei nyigisindo, ak kotororet
ndegeinoto kotestai kwo barak, ak kwo komie.

Boisie sobeng’ung’ kou noto. Mitei kimnatetab Jehovah kobaten nyi-
gisindo ne ma nyolu, koime ole iwenditoi barak ak ole iite. Nyigisinwek
alak ko atebosiek. Alak ko chorwandisiek, tuguk che inetii ge, anan agot
ko kasutikab borto. Imuchi itese tai iwendi tai, kobaten bandab barak ko
mutyo, ago iboisien kimnatet ne o kosiir ole nyolu.

Laetab nyigisindab omut, ko ma imutin iityi ole nyolu iityi eng’ betut ne
isubi. Tilun nguni kole mamitei kit ne iime kit kitetun Jehovah. Isten kiy
age tugul ne teere bandang’ung’ nebo barak, ak iityi ole imakyini ge eng’
tamirmiriet, si isuldaen sobeng’ung’. ltyin ne mi barak mising’!

& SAETAB RANI

Kiptaiyat iborun ak iiste, kiy age tugul ne teere bandanyun nebo tai.
Konon chamet ameto atebosiek, chorwandisiek, ak kabwatutik che
maboisiechin mageng’ung’.

B MAONATET NE KIMWACHIN GE

Aistoi nyigisindo ne ma nyolu. Mamitei kiy eng’ ole kiabunu, ne tere
sobenyun ne mi tai. Aityini barak mising’ ole kitetwon Jehovah.

l TESETAB SOMANET CHERSETAB 365 KESOMAN BUKUIT
~ Pilipik 3:13-14 NE TILIL - BETUTAB 249
Isaia 3-4; 2 Korintoek 12

BETUTAB TAI,
ARAWETAB SOG(%L 7

HODINENTS
BOISIEN NGALEK

Hosea 14:2
Ib ng’alek, ak iweekyige Jehovah ...

Rirtos lagok amu tomo konai kong’alal. Kase rubet, iimaksei, nyogoren,
anan agot komakyin ge chi, kobaten ye mamitei ng’alek, ko rirek kityo
che boisien koek ng’alalet.

Eng’ tamirmiriet, koguren Sirutik nito nepios, ne noto ko lakwet eng’
Kristo. Kristianik che nepios, ko tinye atebetab lagok eng’ kewelutikwak:
rirtos ye ui sobet, rirjin rabisiek, rirjin boisionik ak chorwandisiek. Ma
kele amu eng’ kaimutik, kobaten matinye ichek ng’alek.

Ma ng’atech Jehovah keriryoten eng’ sobet. Kimwa kole “Ib ng’alek.”
Ng’olyotab Jehovah kotinye kimnatet, wale atebosiek ak koyamis
walutik.

Nito ko ma kenyit ne kirirjin kaimutik. Ni ko kenyit ne king’alali! Ib
ng’alek koba saet, betung’ung’, bortang’ung’, rabisieguk, tetutiguk, ak
sobeng’ung’ ne mi tai. Teech emeng’ung’ ak tuguk che kimwa Jehovah

& SAETAB RANI

Kiptaiyat, ineet kutinyun kong’alal Ng’olyondeng’ung’, si atiagak eng’
kaimutik ak atebosiekab lagok. Ye ang’alali, itoreton ariib ng’alekyuk, si
kobor ge eng’ sobenyun, kimnatetab tuguk che ki imwa

B MAONATET NE KIMWACHIN GE

Kutinyun ne tononjin kasuldaenyun. Aibe ng’alek koityi kiy age tugul.
Ang’ate sobet, kimnatet, chang’indo ak kabelisiet. Walu sobenyun eng’
kandoinatetab Ng’olyot, ago walaksei tuguk tugul ye ang’alali

‘5 TESETAB SOMANET CHERSETAB 365 KESOMAN BUKUIT
~ 2 Petero 1:19 NE TILIL - BETUTAB 250
Isaia 5-6; 2 Korintoek 13

BETUTAB AENG’,
ARAWETAB SOGOL 8

OOUNEWS
KALOSUNET NEBO KWONGET

Galatiek 4:27
Amu kigisir kele, Baibaitu, inye ne i son ne meyie; Yaas ak iwaach,
inye ne megase ng’wanindab sigisiet! ...

Anigochi chi konunotiot nebo kamanut eng’ ichek, ko togu eng’ yoto
boiboiyenywa. Ma Kanye kot koswa, anan kochigil si kobaibait. Inaami
eng’ yoto kalosunet, komwaun kongoi, ak kobor boiboiyenywa.

Ole kinamjindoi ge kaberuretab Jehovah, ko nyolu ketinye kalosunet
nebo kwong’et. Ko ki biikab kayanet, ko ma kiganye kot kegeer, si kobiit
kebaibaitun. Kiyani kele kigonench ye kisaei, ma ye kagenyoru walutik.
Mat igany kot koit euneguk konunotiot, si kobiit ing’any kutit. In-
aam kalosuneng’ung’ nguni. Keer ge iwendi ichute kurgotik chebo
mung’areng’ung’ ne leel. Kas tuugetab kibunguet koyate karing’'ung’
ne leel. Keer ge indoi sein mung’aretab bilionisiek. Keer ge itwaloti, ko
mamitei ng’wanindo, ago isoobot borto tugul. Kalosunet ye tomo kosul-
da, koyaei atebetab kit ne nyone.

& SAETAB RANI

Kiptaiyat, wendi barak kalosunenyun eng’ kayanet. Ye aboiboenjini
ko tomo anyoru kasuldaet, koyatak kurgotik, ak kosulda kasobet ak
mung’aret. Alosun nguni, amu eng’ tuguk che tetat eng’ Kipsengwet.

B MAONATET NE KIMWACHIN GE

Alosu Jehovah ko tomo kosulda kayomisutik. Wendi barak kalosunet,
koityi etunatetab tuguk che tetwon Jehovah! Amen.

\E TESETAB SOMANET CHERSETAB 365 KESOMAN BUKUIT
~ Amos 9:13 NE TILIL - BETUTAB 251

Isaia 7-9; Galatiek 1

TWA ENG RIBETAB GE

Tienwogikab Kalosunet 105:15
Amat otwa chechuk che kigiil...

Eng’ betusiekab keny, ko kigiibote mitunetab Jehovah, eng’ sandugut
ne noto ko ki moingetab arorutietab Jehovah. Ye kinam Usa moingetab
Kamuktaindet amu kiterterioti, ko kibir inendet Jehovah, ak kome eng’
yoto (2 Samuel 6:1-7). Kinai eng’ yoto kole ketiem ketoret Jehovah, ko
kit ne ya. Kima ketiinye moingonoto, amu kimenye orit Jehovah.

Nguno ko menye oring’ung’ Jehovah. | moingetab Jehovah. Iboru noto
kole ma nyolu ketinyin ovyo ovyo. Kit ne korom agobo imaninito, ko inye
ne tilu kole tinyeet ainon ne iyani.

Kigogees ge betusiek che keoktoten ak kiimin. Yaei Jehovah boisionik
chebo kwong’et kenyini, ago inye ne iilat eng’ Inendet. liboti mitunenyin.
Ago igimiti kipsengwet tuguk che iyani ak che iesioi.

& SAETAB RANI

Kiptaiyat, kongoi eng’ mituneng’ung’ ne mi orinyun. Inetan agonyit kiy
age tugul ne iilat, ak agonyit ge ko a meng’oteng’ung’. Konon kaguiyet
anai tuguk che nyolu ayan, ak nyiganatet aesio tuguk che kenderi
mituneng’ung’ eng’ sobenyun.

B MAONATET NE KIMWACHIN GE

Ailat eng’ Kamuktaindet. Ma nyolu ketinyon. Tyemet age tugul ketinyon
anan keesion, ko teeroksei ago iruokyinot eng’ kainetab Jesu!

TESETAB SOMANET CHERSETAB 365 KESOMAN BUKUIT
— 2 Timoteo 4:14 NE TILIL - BETUTAB 252
Isaia 9-10; Galatiek 2

BETUTAB ANG’WAN,
ARAWETAB SOGOL 10

GOONENS
ALY, Jty

MA NGOLU BIK CHE MEATIN

Galatiek 2:20
Kigigartata koboto Kristo; ago asobe; ago ma ko ane, ago sobei
Kristo eng’ ane...

Mitei kitabut ne keguren Dead Doctors Don’t Lie. Nyum nyum anyun
kaguiyet; chang’ tuguk che kimuchi kineet ge eng’ kit ne meat. Eng’
sirutik, ko kigigartat inye ne os, ne noto ko kitinye kalilanet, nyogoriet,
kabutet ak kewelutik, ago anyun ko meat nguni.

Bik che meatin ko ma tiitos ak imanit. Ma ing’ung’utos, ama esio tuguk
che mwaei Jehovah. Ko | Kristianindet ko ma isobe sobetab ng’ony,
kobaten isobe sobetab Kristo. Ago ko | yautiet ne leel, ko mi tuguk che
ma nyolu ing’aal ge. Mat imwa ile kiesien, ago ne iyanat eng’ ne chamin.
Mat imwa ile inyalulat, ago menye oring’ung’ Tamirmirietab Jehovah.
Mat ing’alal rarunet, ago cheguk tuguk tugul. Ingoyaanjin ng’aleguk, ak
kagartateng’ung ak ng’eetyeng’ung’.

& SAETAB RANI

Kiptaiyat kongoi amu eng’ sobeng’ung’ nebo let, ne kigigartat ak
Kristo. Ingoboor ng’alekyuk ak boisionkyuk atebenyin, imandanyin ak
kabelisienyin. Aleweni asob kou ole au eng’ inye. Amen.

B MAONATET NE KIMWACHIN GE

Ane nebo keny ko kigigartat ak Kristo. Nguni asobe eng’ sobenyin,
imaninyin ak kabelisienyin. Aesioi sobetab lembech, ago ang’alali tuguk
che iyaanjindos ak sobenyun nebo ng’etyet kityo. Kerat kutitab lembech

age tugul, eng’ kainet ne toror nebo Jesu!
' TESETAB SOMANET CHERSETAB 365 KESOMAN BUKUIT
~— Johana 1:12-13 NE TILIL - BETUTAB 253

Luka 17:20-37; Tienwogikab Kalosunet
94-96



BETUTAB MUT,
ARAWETAB SOGOL 11

ODINEWS
NAMETAB MOGORNOTET KOTEERE SAET

Mariko 11:23
Ago koyan kole, isuldoi tuguk che kamwa; konyoru tuguchoto.

Mitei olda eng’ Jehovah ole ma isaei; inamjini ge kityo! Ye bunjin kiy
eng’ Tamirmiriet, kowalaksei kuting’ung’ komong’unen somet, ak iityi
ng’atet. Mesome tuguk che mi eung’ung’, ing’alali kou chito ne tinye.
Ane ak kwondanyun ko kigeit ole ma kimakyini ge kiy. Kou ye mwaei
sirutik, ko kiyamatin ge. Sautikyok ko magotononen tuguk che kimakyini
ge, kobaten kisaachini tuguk che makyin ge bounatet; emotinwek, bik,
etunet ak tesetab tai. Yaei kou noto anyun nyorunetab mogornotet, wale
saet koityi olda age.

Eng’ kenyini, kowalaksei sautikyuk. Ye inamjini ge tuguk che kigonin
Kristo, ko nyasin iboose ngalekab sometab tuguk che imakyini ge, ak
iityi bounisiet. Ni ko kenyit ne inamjini tuguk che cheguk eng’ tamirmiriet,
rabisiek, borto, ak eng’ maonatet. Inamjini ge tuguguk eng’ kainetab
Jesul!

& SAETAB RANI

Kiptaiyat, kongoi eng’ kandoinatet ne kiigonon eng’ Kristo. lwis
kaguiyenyun komong’unen somet, ak aityi nametab mogornotet, ak
kotoreton ang’alal eng’ bounisiet, ma eng’ rarunet, eng’ kainetab Jesu.

B MAONATET NE KIMWACHIN GE

Anamjini ge tuguk che kigonon Jehovah. Abounisiei, masomsei. Ang’ate
chang’indo, yametab ge, ak tesetab tai nebo kwong’et, eng’ komoswek
tugul chebo sobenyun!

‘5 TESETAB SOMANET CHERSETAB 365 KESOMAN BUKUIT

~ 1 Korintoek 3:21; " NETILIL - BETUTAB 254
2 Korintoek 9:8 Isaia 11-13; Galatiek 3

76 www.goodnewsdailydevotional.com



~ BETUTAB LO,
ARAWETAB SOGOL 12

SAUTIK CHEBO KWONGET

Tienwogikab Kalosunet 5:3
Ee Jehovah, igase kutinnyu karon; Ak atetun saennyu karon, ak ageni.

Matinwekab oil ko yaachen mising’, amu uen kimis. Ye kanam mat, ko
laldos mising’, iyapto eng’ chokyinet, ago ma imisoksei eng’ eng’ ortinwek
che nyumnyum. Itwole mat kong’eete olda agenge agoi age, labati, ago
tesoksei ak konyiloksei. Nito anyun ko arorunetab sobet ne lalei eng’ saet.
Ye indoi kebeberwekab sobeng’ung’ kaptisisietab Jehovah, kogesu mat.
Saet ko name mat, ago imuchi kolaal kiy age tugul. Yaitiet ne mitei eng’
matab oil, koegu keluneng’ung; ma tonone, ma kimuchi, labati eng’ choky-
inet, ago ma imuchi komis bunyot.

Eng’ kenyini bo mwaita nebo kwong’et, ko lalei sobetab saeng’ung’. Ma
saet age tugul ne nyalulat, ne liplipeni kitigin ak kome, kobaten noto ko
ne iyopto koyom gong’ung’, tetutiguk, rabisieguk, ak boisioniguk. Saet ne
ichuute kebeberwek che serotin chebo sobeng’ung’, koityi olda agenge ye
mi Kamuktaindet, ak konde maat.

& SAETAB RANI
Kiptaiyat, chamjin mat ne tilil kochorgei, ak kobeel sobenyun nebo
saet ak mwaita nebo kwong’et. Bel kogeskei kaimutik, nyalulnatet ak
kagaetab ge. Yai sautikyuk koek che ma tonondos, che ma kimuchi, ago
ma imuchi komis bunyot. —

B MAONATET NE KIMWACHIN GE

Ye andoi sobenyun kaptisisiet, ak kobel matab Jehovah komoswek
tugul chebo sobenyun, ko wolu kipsengwet ak konyogorit oldab mat.
Yaachen sautikyuk!

%y TESETAB SOMANET CHERSETAB 365 KESOMAN BUKUIT
Mariko 1:35 NE TILIL - BETUTAB 255
Isaia 14-16; Galatiek 4

MA TINYE BOISIET

2 Timoteo 1:10
Ago kagotook nguno eng’ toogunetab Yetindennyo Kristo Jesu, ne
kigobar meet...

Nito anyun ko Sirutiet ne nyolu kokwong’e bik, kobaten ma u noto amu
Kristianik che chang’ koesio koyan kamugetab torornatet ne iboru.
Sobetab koigeny ko ma bo kipsengwet kityo, kobaten boi nguni. Ago
togu amunee komie: kibar Kristo meet.

Eng’ bounatenyon, ko kigibar meet. Ng’olyot eng’ Yunanik ko katargéo,
ne eng’ arorunet ko kit ne mayaei kiy, anan ko kit ne matinye boisiet.
Halleluyah! Kigereben meet kimnatenyin, ak kamugenyin. Ma nyolu
kotinye boisiet anan koyaei kiy, eng’ sobetab Kristianik. Etan!
Wendoten anyun eng’ lapkeiyetab imaninito. Ibwataten kot koek tuguk
che ingen, amotiitosi ak chi. Chamjin kowal ole ibwatitoi, ole ing’alaldoi,
ak ole iwaljindoi nyogoriet, mianwogik ak kaimutik. Mateer Jesu meet.
Kibar. Meboroksei.

% SAETAB RANI

Kiptaiyat, kongoi eng’ boisionik chebo Kristo che kiiges ge. Kongoi
amu kigibar meet, ak kereben kimnatet, ak keyai kobeet boisiet eng’
sobenyun. Ingochut ng’ang’utioni oritab tamirmirienyun.

B MAONATET NE KIMWACHIN GE

Ng’atutietab Tamirmirietab sobet ko mi ago boisie eng’ sobenyun.
Matinye meet kimnatet eng’ sobenyun. Ang’atie boisiet age tugul nebo
meet! Meet, ma itinye boisiet!

‘5 TESETAB SOMANET CHERSETAB 365 KESOMAN BUKUIT
"~ Hebranik 2:14-15; NE TILIL - BETUTAB 256
Romanik 8:1-2 Isaia 17-19; Galatiek 5

NGEETEI JEHOVAH

Isaia 28:21
Amu ng’eetei Jehovah ko u eng’ tulwetab Perasim...

Ye ng’eetei Jehovah, kowalaksei tuguk tugul. Eng’ Bukuit Ne Tilil, ko
ng’eetenyin ko kiiboru tokyinetab ge, nebo boisiet. Ngo ng’eet, kitiache
kiruoget, kitiache rirenet, ago kiy age tugul ne kikwamanat, konaami
kotese tai. Ng’eete eng’ ye ma kotese tai kagaetab ge. Ng'eete eng’
taitab bikyik, ak koborchi chamnyet, si kobiit kotook torornatenyin eng’
sobenywa.

Eng’ tulwetab Perasim, ko kitonon Jehovah eng’ chokyinet, ak kotook
kou maranet. Kuuren Isaia “boisionikyik chebo kwong’et”, kit ne kiyaak
kinyas bik. Ye ng’eete Jehovah, ko nyasin kit ne yaei. Ma ming’in ama
nyone mutyo. Chokyin ge, ak maesiooksei, ago ma igae ge.

Bunyot age tugul nebo bandang’ung’ nebo tai, kergei ngo rarunetab
rabisiek, mianwogik, kurgotik che keratin, teret eng’ tamirmiriet, anan
agot ko kagaetab ge, tugul ko tuitos ak kabutet. Tuguk che kiyaun luget
mutyo kobutos, eng’ cheiywet ne o. Mami kit ne imuchi kotonon eng’
orenyin.

& SAETAB RANI
Kiptaiyat, kongoi amu itononi eng’ tainyun. Ingobutyo eng’
kimnateng’ung’, tuguk tugul che teere mieindab bortanyun, rabisiekyuk,
anan ko boisienyun. Ingoik ni betut ne isuldo boisionik chebo kwong’et

eng’ sobenyun.
%@ MAONATET NE KIMWACHIN GE
King’eet Jesu agobo ane! Kiy age tugul ne eesion kobuti. Kagaetab

ge age tugul, kiy age tugul ne ya, ak kaimutik alak tugul che ung’atin
koruokyinotin. Boisienyin nebo kwong’et kotese tai.

TESETAB SOMANET CHERSETAB 365 KESOMAN BUKUIT
~ Tienwogikab Kalo- NE TILIL - BETUTAB 257

LODINENS
RABISIEKAB LOGOIYWEK CHE MIACH

Mariko 16:15
Ak kilenji, Oba ng’ony komugul, oamjinote logoiywek che miach bik
tugul.

Imuchi konyasin inai kole Kristianik che chang’, nganda sigunotin, ko
tomo kogas logoiywek che miach. Logoiywek che miach (euagellion), ko
logoiywek che uon kororon mising’ kiyan kele imanit. Che kitupche, ngot
ko ma logoiywek che miach, ko ma logoiywekab Kristo.

Logoiywekab Kristo ko nyolu kiamda eng’ olda tugul, ma koityi bik
kityo, kobaten koityi kiy age tugul. Tos kiilamdechi mung’areng’ung’ ou?
Imuchi iamdoi kila betutab tisap, kobaten tos kilamdechi logoiywek che
miach, koityi akaunt neng’ung’ nebo benki?

Ingoek betuni kanametab amdaeng’ung’ nebo logoiywek. Amdechin
tuguk tugul, kiy age tugul ne kigiyai. Logoiywek che miach eng’ olda
tugul!

& SAETAB RANI

Kiptaiyat, toreton aamda logoiywechu eng’ nyiganatet, ko mami kiy age
tugul ne teron. Ing’obiit chang’indo ne tesen tai logoiywek che miach
kobun sobenyun, amu eng’ toronateng’ung’. Amen.

BF MAONATET NE KIMWACHIN GE

Amwaei ak ang’ate ale cheng’on rabisiek. Ma raruon rabisiek eng’
kenyini. Rabisiek kobun emotinwek tugul, ko ruachin akaunt nenyun!
Mung’aret ilelesone kosiir kasarwek alak tugul, ak kastomaek che ma
igesu ge! Otesaksei rabisiek, amu eng’ torornatetab Jehovah. Ang’alaljini
rabisiekyuk, ale koityi logoiywek che miach!

TESETAB SOMANET CHERSETAB 365 KESOMAN BUKUIT
— Jeremia 22:29 NE TILIL - BETUTAB 258

Isaiah 23-25; Epesoek 1

NAITAET NE KITESYIN

Matayo 6:33
Ago ocheng’ korok bounatennyi, ak imandanyi; si keteswok tugu-
chu tugul.

Bik che kinaita kiy ko tinye ole isipto tuguk. Tete betunywa kotien ge tu-
guk che chame. Ibwati agobo tuguchoto, tete ak kosub koyai. Kiboisien
anyun Jesu arorunet neu nito, ye kimwaei kole ocheng’ korok bounatet.
Kecheng’ (epizéted) ko ketur, anan kemach eng’ kandounet; noto ko
maget ne maesiooksei.

Ibwat anyun kole nda cheng’eng’ung’ nebo Jehovah ko tos teno noto.
Nda chigili chi atebeng’ung, ole ibwatitoi, tuguk che itete, ak ole iboisioi-
toi saisieguk, ko tos mwa kole ki inaite tuguk chebo Jehovah?

Ye indoita tuguk che mache Jehovah eng’ sobeng’ung’, ketesun tuguk
che imakyini ge, ne mebirtoi ge ago meng’ete. Isten atebetab kagiletab
ge. Igochin ge tuguk che mache. Noto anyun ko naitaet ne indo Jehovah
rabisiekyik.

& SAETAB RANI

Kiptaiyat, tet kogeny magutikyuk, ak ineet kerenyun. Inetan acheng’in
eng’ tokyinetab ge. Isten tuguk alak che ki anaite, ak iwalen rubetab
tuguk chebo bounateng’ung’ ak imandang’ung’.

B MAONATET NE KIMWACHIN GE

Sobenyun ko naat eng’ tokyinetab ge ne kisubi Jehovah. Amakyini ge
mitunenyin. Agochini ge magenyin. A chi ne kinaita Bounatet, ago tuguk
tugul che amakyini ge keteswon!

‘5 TESETAB SOMANET CHERSETAB 365 KESOMAN BUKUIT

~ Kalewenaik 23:4; " NE TILIL - BETUTAB 259
Pilipik 4:19 Isaia 26-27; Epesoek 2

KAWISETAB MESOSIEK

Matayo 2:20
... amu kogobek che kicheng’ei kobar lakwanato ming’in.

Boisietab Jehovah ko mabete kewelutik. Ko tomo kong’alal Jesu
ng’olyot, anan koyai kwong’et age tugul, ko kitokyi ge bunyot kong’em
sobenyin. Kewelutik ko bwanei eng’ kanamet, ye mi ole tokyin ge
sobetab chi. Ole kiwalundo Jehovah ko ma koyai boriet, kobaten kitokyi
ge koriib sobet: labatet!

Iboru sirutik kole labatet komuchi koek tetutietab kayanet. Eng’ gotab
Potipar, ko kilabat Josep kwondo, si koriib tililindo. Kilabat Daudi eng’
Saul, si koriib kuursenyin. Kigichorta Paulo eng’ mesendet, si kochilil
ng’emet, ak kosob koamda betut age.

Kiging’at Josep manong’otiotab Maria, komwei si kobiit korib sobetab
lakwet ne ming’in. Ago ite kasarta ne mwaei Jehovah kole, “kogobek
che kicheng’ei kobarin.” Walaksei kasarwek, ago bunyot ne kionin ko
noto ne keone. Jehovah nebo Lugetab Angel ko yaun luget. Mata ilabat
kobaten ui tai. Nguni ko kasarta nebo bunyot kolabat!

& SAETAB RANI

Kiptaiyat, kongoi amu kiirib sobenyun, ak ole atokyini ge eng’ kasarwekab
kewelutik. Konon kaguiyet anai ye nyolu alabat, ak ng’omnatet anai ye
nyolu atestai. Kongoi amu kiiyaiywon luget, ak iiste kaimutik che teere
Kuursenyun.

B MAONATET NE KIMWACHIN GE

Amwaei ak ang’ate ale bunyot age tugul nebo kuursenyun, ko matinye
kimnatet. ltonosion Kiptaiyat, ak eunyin nebo imanda!Mungu ananiunga

ke wa hakil
TESETAB SOMANET CHERSETAB 365 KESOMAN BUKUIT
~ lsaia 41:11-13 NE TILIL - BETUTAB 260

G0oHRETS
OLE WENDITO MWAITA

Tienwogikab Kalosunet 133:2
Kergei ak mwaita ne kararan mising’ ne kiile metit, Ne kirootei agoi
tamnet, Agot tamnetab Aron: Ne kirootei agoi kaatitab ngoroikyik.

Njirenik alak kobire bek kobendi ole yobu beekab oinet, ago ibe kim-
natet ne o mising’, kosiir che biire kosubi ole bendi bek. Ui tuguk tugul,
banda ko mutyo, bosoksei kimnatet, ago tese tai uindo. Sobet kou noto
agine ye mamitei konyitet. U ne kitieme kitwal keba barak, ye kitononen
metit.

Kailet ko tesyin mwanik ole kanyolu ko mi ng’aetab ge; inaami iboisien
kimnatet ne kitigin iyai tuguk che eechen. Agot eng’ noto ko kiyai Jeho-
vah kailet kochorta ge, eng’ kosibet ne nyolu: inaamen metit ak kochor-
ta ge kwo ng’ony.

Ye inai ak igochi konyitet ichek che kiinde Jehovah kondoun, ko ichobot
komie itaach mwaita. Kailet ne igonyiti, ko noto ne inyorchini ge.

& SAETAB RANI

Kiptaiyat kongoi eng’ ole Kkiiyaite kaileng’ung’ kochorta ge. Toreton
anai, ak ande kamanut mieindang’ung’ ne kiinde bik alak, ak agonyit
mieinoto.

B MAONATET NE KIMWACHIN GE

Awendoti kou ole nyolu, ak eng’ konyitet. Ye anaei ak agochini kamanut
ichek che kiinde Jehovah kondoiwon, korondo ge mwaita eng’ katiaget
koityi sobenyun. Ataache tuguk tugul che konu kailet eng’ kainetab
Jesu.

TESETAB SOMANET CHERSETAB 365 KESOMAN BUKUIT
~ Hebranik 7:7 NE TILIL - BETUTAB 261
Isaia 28-29; Epesoek 3

MIEINDO NE MAESIOOKSEI

Isaia 60:2
... ago chorjinin Jehovah, ak kotook torornatennyi eng’ inye.

Ibwat anyun ichute rumit ak kowalak atebet. Kosisyo biik. Kowisak
metoek. Ak kochaam bik kole, “Ng’o nin?” Tomo imwa ng’olyot, ago
mi kit eng’ inye ne kuure kabwatutigab bik. Konin bik kasarta, konin
atebenywa, ma amu ingen kaineng’ung’, kobaten amu eng’ mitunet ne
iiboti.

Noto anyun kit ne yaei mieindab Jehovah. ltabanin ne me aroru ge. Mitei
kailet nebo kwong’et sobeng’ung’, ne walei ole kerten bik. Eng’ keny
komuchi ko kima kemogen kiy, anan ko kigisiirin. Eng’ kenyini, ko ma
komugaksei noto.

Mechute rumisiek kityo, ing’ate rumisiechoto. Kigonin boroinwek che
kimaimakyini ge. Mwechin bik ko ma ingen amu nee. Mat iteben ge
noto. Mat ichuchuch noto. Mat isom nyoetab kaat amu eng’ noto.
Kiging’ochin agobo noto.

& SAETAB RANI

Kiptaiyat, kongoi amu eng’ torornateng’ung’ ne mi orinyun. Ingowolji
rumit age tugul ne achute, mitunet ne aiboti. Ingoyaat kurgotik mieindab
Jehovah, ak koyai anaak ko maaroru ge.

B MAONATET NE KIMWACHIN GE

Iboti mieindab Jehovah ne maesiooksei. Agot eng’ siset, atogu. Maonati,
ang’ate. Torornatetab Jehovah ko togu eng’ ane, ago ng’alali mwaita
nebo kwong’et eng’ olda tugul ole awendi.

TESETAB SOMANET CHERSETAB 365 KESOMAN BUKUIT
Daniel 1:9; NE TILIL - BETUTAB 262

GODHNENTS
MABO NGONYUNI

Johana 17:14
... amu ma bo ng’ony, ko u ye ma bo ng’ony ane.

Kwong’e bik agobo UFO, amu u ne boisien ng’atutik che ma iyaanjin-
dos, ak tuguk che kiguitosi. Bandanywan ko teer, itunenywan ko ma ki-
naei, ago yaei bik che keere ichek, koteben ge tebutik che mami walutik.
Kwong’et neu noto agine ko kiisub Jesu. Ye kiisobi che miandos, ak
koyaei kaborunoik, ko kimwa bik kole tomo kogeere tuguk cheu choto
besio. Boisionikyik ko kima kotinye kasubet ne naat eng’ bik. Ki mabo
ng’onyuni.

lu noto aginye. Ole iyaitoi mung’aret kobo kwong’et. Ole inyorundoi ra-
bisiek, ko ma eng’ oret ne naat. Ole nyorunden kastomaek, ak koyatak-
sei kurgotik, ak ole inyorundoi magutiguk, ko yaei bik alak kole, “Tomo
kegeere keyaei kou ni.” Itinye oret age ne iboisioitoi, ne inyorunen ma-
gutiguk, ak inyorunen walutik. Mebo ng’onyuni!

& SAETAB RANI

Kiptaiyat, yai boisienyun, magutikyuk, ak bandanyun nebo tai, kosulda
eng’ oret ne siire atebetab bik, si kotook ak konaak torornateng’ung’
eng’ sobenyun. Ataache mieindo kobun olda age, ak agonu walutik che
imuchi iaroru kityok.

B MAONATET NE KIMWACHIN GE

Aboisiei eng’ atebet ne bunu barak. Walutikyuk ko baoriani kole mabo
ng’onyuni. Kiy age tugul nebo sobenyun, kobo kwong’et!

\E TESETAB SOMANET CHERSETAB 365 KESOMAN BUKUIT
— Mariko 2:12 NE TILIL - BETUTAB 263
Isaia 32-33; Epesoek 5:1-16

BOOHNEDS
O KOSIIR!

Luka 5:4
Ta ikweri moinget kwo ole chang’ beek, ak ochoorte
regereiywekwok oramisie.

Googol ko 1 ne isubi siroisiek 100. Googolplex ko 1 ne isubi siroisiek
chebo googol. Kosiir yoto ko boisie isabu kityo, ak nambaisiek che
eechen che ma kimuchi kiaror. Nmbai age tugul ne o ne king’alalen ko
noto ne keityini anan ketonone.

Kitinye kabwatutikab Kristo. Kabwatutik che ma ingen kagesunet. Ko
anyun nganda u ne kaikai nambaisiek che ma chang’, anan ko ma
eechen, ko ma ng’atech Jehovah kibwat tuguk che mengechen. Kilenji
Jesu Petero kwo ole chang’ beek, ama ole negiten beek, ago kit ne
kiisub anyun ko chang’indo, ne kiinaam kong’eti regereiywek.

Mat inyogoritu eng’ nambaisiek che eechen. Mwachin ge ile $10,000
ko cheniji. Kole $2,000,000 ko rabisiekab lanji. Kole $1,000,000,000 ko
rabisiek che tuuten che nyolu kelipanin, ye iyaei boisiet. Boisien kayanet
ichorte ge eng’ ole imi, iwe ole chang’ beek. Mat itonon agoi imach iwal
kainet, iguuren ge kit ne aroru borotet ne itinye.

& SAETAB RANI

Kiptaiyat, ibarait kerenyun ak iser nyogoriet age tugul, ne tiinye ge ak
chang’indo. Inetan kabwatutik che eechen, amat awit kamugeng’ung’

ne imuchi igonon borotet.

B MAONATET NE KIMWACHIN GE

Ang’ate nambaisiek che iboru etunatetab Jehovah, ne aboisiechini.
Kenyini ko nenyun ne awendi ole chang’ beek; Inyiiti Jehovah
regereiywekyuk ko konaam kong’eetyo.

TESETAB SOMANET CHERSETAB 365 KESOMAN BUKUIT
~ 1 Korintoek 2:16 NE TILIL - BETUTAB 264

SOBET NEBO KWONGET

Luka 2:26
Ak kiga kong’ang’ji inendet Tamirmiriet ne Tilil, kole, mageerei
meet, kotom kogeer Kristo ne bo Kiptaiyat.

Itinye sobet ne tinye Kristo; noto ko imanit ne mitei nguni. Johana
3:16 komwaei kole, si malus age tugul ne iyani inendet, ago si konyor
sobondab koigeny. Chi age tugul ne mi eng’ Kristo, ko chito leel ago
manyolu kogeni meet. Nyolu itinye z6é, ne noto ko sobet ne tinye Je-
hovah nguni.

Kinyor Simion ng’ang’utiet kobun Tamirmiriet Ne Tilil kole mageere meet
ko tomo kogeer Kristo Ne Kiptaiyat. Ago anyun itinye ng’ang’utiet ne
siire nebo Simion. Mitei oring’ung’ Tamirmiriet ne konu sobet. Romanik
komwawech kole, Tamirmiriet ne kiing’et Jesu komong’unen meet, ko-
soobi borwekwok che begu, ago tese tai kogochin sobet, kimnatet, ak
kaleelitet.

Tilun anyun eng’ kabwatutiguk ile memee. Tilun. Mwachin ge ile itu Kip-
taiyat Jesu kota isobe. Sop!

& SAETAB RANI

Kiptaiyat, kongoi eng’ sobeng’ung’ ne mi orinyun. Eng’ rani agochini
kebeberwekyuk, Tamirmiriet ne igoito sobet, si ageer sobetab koigeny
koboisie eng’ sobenyun.

B MAONATET NE KIMWACHIN GE

Atinye sobetab Jehovah eng’ orinyun. Ma mee. Amwae ak ang’ate ale
asobe agoi nyonunetab Kristo.

TESETAB SOMANET CHERSETAB 365 KESOMAN BUKUIT
~ 1 Korintoek 15:51 NE TILIL - BETUTAB 265

INSURANCE NEBO SOBET

2 Korintoek 9:7

Ingogoito chi age tugul ko u ye kigochob eng’ muguleldanyi; ma
eng’ ng’oknatet, anan torjinet: amu chamei Jehovah ne igoitoi eng’
boiboiyet.

Ale biik ‘insurance’ nebo sobet, si kogochi ripset ak magutik, ichek che
meto eng’ kagesunetab ge. Kobaten, eng’ bounatet, komitei insurance
nebo sobet, ne riibe sobeng’ung’. Ye | chito ne igoito eng’ boiboiyet,
iyaei insurance nebo sobet kobun Jehovah, kobois eng’ sobeng’ung’.
Dorkas ko ki kobogorit eng’ Bukuit Ne Tilil, ne kiging’eet amu eng’
boisionikyik chebo kogoitoet. King’alal keswondenyin eng’ tainyin, ago
kiing’eet anyun Jehovah sobenyin.

Namijin ge anyun insurance nebo sobet kobun Jehovah, ye iegu chito
ne igoito kou ole makto Jehovah. Ma ne igoito eng’ torjinet, kobaten
inendet ne igoito eng’ boiboiyet, kongen kole isuldaen magetab
muguleldab Jehovah.

& SAETAB RANI

Kiptaiyat kongoi eng’ chamet agoito eng’ chepchebindo, ama eng’
ng’oknatet. Ingoek boiboiyenyun ne o, abaibain eng’ tuguk tugul che
ayaei.

B MAONATET NE KIMWACHIN GE

A chi ne chame Jehovah, amu agoitoi eng’ boiboiyet! Ye agoitoi, koriibe
Jehovah sobenyun, chametab ge nebo bortanyun, gonyun ak ole
atokyini ge. Amen.

88

‘5 TESETAB SOMANET CHERSETAB 365 KESOMAN BUKUIT
— Boisionikab Che Kiyoktoi NE TILIL - BETUTAB 266
9:36-41 Isaia 39-40; Pilipik 1

BETUTAB ANG’WAN,
ARAWETAB SOGOL 24

e T s
Y .

HODIEENS
BOISIONIK CHE TER CHEBO KWONGET

Johana 10:34
Kowolji Jesu bichoto, kolenji, Tos ma sirat eng’ Ng’atutieng’wong’
kele, Kiamwa ale, O cheptalelisiek?

Kigiyaech eng’ itonda ak kergeindab Jehovah. Iboru noto kole ma kiger-
gei ak inendet kityo, kobaten kigergei agot eng’ boisionik. Mwawech
Isaia kole, yaei Jehovah boisienyin ne ter. Ngot ko ter ago bo kwong’et
boisionikab Jehovah, ko kit ne u chechok ak achek, che kigiyaech eng’
itondanyin.

Kesor sobonwek kobwanji Kristo, ko boisiet nebo kwong’et. Kete-
tyi ge sobetab koigeny ye one biikab ng’ony saisiek, ko boisiet nebo
kwong’et. Kigochi bounatet rabisiek, si kobiit kesor emotinwek ko boisi-
etab kwong’et.

Itinye DNA chebo Jehovah, che ortinwekyik kosiire tuguk che naa-
tin. Ngot ko bo kwong’et kaseng’ung’ nebo it, anan ko ma kergei
boisieng’ung’ ak chebo biikab ng’ony, ibwat ak inai kole iu noto. Kigi-
yachin boisionik che ma kimuchi kiaror, ama Jehovah.

& SAETAB RANI

Kiptaiyat, itiachan eng’ magetab kaguiyetab bik, ak igimiton asuldaen
boisionik che siire tuguk che naatin. Chamwon aik baoriat ne iboru kole
iyaei boisionikab kwong’et eng’ sobenyun.

B MAONATET NE KIMWACHIN GE

Atinye DNA chebo Jehovah. Asuldaen boisionikab kwong’et eng’
nyiganatet. Asoru sobonwekab bik che tomo kosig, koyan Kristo eng’
ortinwek chebo kwong’et!

TESETAB SOMANET CHERSETAB 365 KESOMAN BUKUIT
~ lIsaia 28:21 NE TILIL - BETUTAB 267

Luka 18:18-43; Tienwogikab Kalosunet
100-102

BETUTAB MUT,
ARAWETAB SOGOL 25

Goodc)
EXTRATERRESTRIAL

Pilipik 3:20
Amu ki bikab kipsengwet: che kigeni Yetindet kobun oloto, Kiptaiyat
Jesu Kristo:

Extraterrestrial ko naat mising’ ko tuguk che ma bo ng’ony; choto ko ‘alien’
che bunu emet age. Kimuchi anyun kiaror Kristianik, kou extraterrestrials. Ki
toeek eng’ ng’ony, ki meng’ikab Kipsengwet che mi ng’ony kasarta ne ma
tian, ak kemi eng’ kwenutab ichek che nyolu koweekyi ge Kristo.

Ye imenye emet age, imuchi ineet ge kutuswek, ak itegis atebosiekwak,
kobaten kabegechinetab ge ko ng’etu eng’ ole ibo. Tononeng’ung’,
tileng’ung’, ak ole ibo kobunu oloto. Imuchi ogergei ak bik tugul kobaten
iteer. Ng’alaleng’ung’, boisioniguk, ak ole iwalundoi koboru ole ibo.

Bik che kiyaei tuguk chebo kwong’et eng’ kayanet, ko naatin ko toek eng’
ng’ony. Petero Ne Kiyoktoi korogenech toek. Ng’ony ko boisieng’ung’, ma
ole ibunu. Kigiyogun kityo. Kipsengwet ko gong’wong’; Ng’ony imi rutoi.

& SAETAB RANI

Kiptaiyat, rib muguleldanyun ama ratag, ak tugukab ng’ony. Ingoboor
sobenyun atebetab kipsengwet ole abunu, ak Jehovah ne atononijini.

B MAONATET NE KIMWACHIN GE

Abo kipsengwet. Kabegechinenyun kobo Kristo kityo. Aiboti atebetab
Kipsengwet, ak asuldaen boisienyun eng’ ng’ony, ago mabetii ole abunu
eng’ koigeny. Ami ng’ony kobaten mabo ng’ony, eng’ kainetab Jesu.

\E TESETAB SOMANET CHERSETAB 365 KESOMAN BUKUIT
— Hebranik 11:13 NE TILIL - BETUTAB 268
Isaia 41-42; Pilipik 2

BETUTAB LO,
ARAWETAB SOGOL 26

GoorNEws
MWAITA NE TILIL

Amdoindet 10:1
Buldos mwanik che anyiny che bo ng’omotiot, ne buruchi tuguk che
ng’uu ne anyiny, amu kalyang’ik che bekyin...

Bortab chito kogonu, ak kotache kimnatet kotugul. Kiyoptoi ak ketooche
kou eriolisiek. Noto si kogonu Sirutik ng’atutik agobo tiinyet borwek eng’
ng’ony, ak eng’ Tamirmiriet. Kagonooretab eunek koyopto kailet, kergei
ngo bo Jehovah anan achicha.

Amu kayaptaet ko ma teroksei, ko nyolu anyun ko mi kaguiyet. Mamwa
Bukuit Ne Tilil kole keistoege kagonooretab eunek, kobaten mwaei kole
mat keyai eng’ sartaet. Nyolu komi amu nee ne yamat, kole yobu ano
kailanato. Kou ainet, korondo ge mwaita konaamen metit ak kochorta ge.
Ngot komur metit, komurite che mi ng’ony, ago ma ui kimurit kiy ne tilil.
Kiy age tugul ne tinye metoek che chang’ ko chemosit. Betetab met eng’
Tamirmiriet, kobunu kasetab tuugosiek che chang’. Konu Jehovah tuuget
agenge, metit agenge, ak olda agenge ole bunu ng’ang’utiet, ak mwaita.
Eng’ kenyini bo Mwaita nebo Kwong’et, iriib eunek, ng’alek, ak ole bunu
tamirmiriet ne itaache. Rib mwaitang’ung’.

& SAETAB RANI

Kiptaiyat, konon kaguiyet anai tuuget ne kiiyokwon, si ataach kityo che
bunun.

B MAONATET NE KIMWACHIN GE

Tilll mwaitanyun. Ataache kobun ole kigonon Jehovah, amwaei ak
ang’ate ale, mamitei kalyang’ik che bekyin mwaitanyun.

TESETAB SOMANET CHERSETAB 365 KESOMAN BUKUIT
~ 1 Timoteo 5:22 NE TILIL - BETUTAB 269
Isaia 43-44; Pilipik 3

BETUTAB TISAP,
_ ARAWETAB SOG

3

MA NAMAN CHOGIT

Isaia 10:27
... ak keng’em chogit amu kaiilet.

Chang’ che kiginet kole eng’ Sirutioni, ko kailet ne ng’eme chogit, ye
kagonyo katitab chito. Kobaten noto koming’ine nyigisinda sirutionoto.
Mwaita ne king’alalen eng’ yu ko ma ming’in; tinye kimnatet ne o mising’,
ne imuchi koteer chogit ko matiinyin agot kitigin.

Nyolu inai besietab riibet ak teeret. Tos kaigai kindein chogit katit, si
king’eti anan kaikai ye ma namin chogit eng’ kanamet? Kiroogen noto
kosobet, ak chametab ge nebo borto. Kosobet koweegu ng’emisiet ne
kiyai miando, ago chametab ge nebo borto, ko teere mianwogik ko ma
namin eng’ kanamet. Kararan age, kobaten kaikai ingo kosiir.

Ye mi kailet ak koboisiei, ko ma tononi kanyalilet, ma ityin kaimutik, ago
ma namin nyigisinwek. Mwaita Nebo Kwong’et ko konu atebet ne ma
imuchi konam chogit. Ye tieme konamin, kong’emaksei.

‘%
% SAETAB RANI

Kiptaiyat kongoi amu kiitau atebet eng’ sobenyun, ne ma name
kanyalilet, kaimutik ak nyigisinwek. Ingobois kailani eng’ komoswek
tugul chebo sobenyun.

B MAONATET NE KIMWACHIN GE

Ma naman chogit. Amu eng’ kailet nebo kwong’et, ko ma naman
nyigisindo, kaimutik, anan ko kanyalilet eng’ kainetab Jesu.

%y TESETAB SOMANET CHERSETAB 365 KESOMAN BUKUIT
Galatiek 5:1 NE TILIL - BETUTAB 270
Isaia 45-46; Pilipik 4

92 www.goodnewsdailydevotional.com



BETUTAB TAl,
ARAWETAB SOGOL 28

LODUNENS
KABELISIET NE MA KILUPCHANI

Josua 10:11

Ak ye kingomwei eng’ taitab Israel, ye kichortaegei Bet-horon, kowir Je-
hovah ichek eng’ koik che eechen che bunu kipsengwet kot koit Aseka,
ak kibek; ki chang’ che kibek eng’ koikab ropta kosiir che kibar lagokab
Israel eng’ rotwetab chok.

Sirutietab rani koboru luget, ne kibeg bunik che chang’ eng’ koik che kibunu
kipsengwet, Kkosiir che kibar lagikab Israel eng’ rotwab chok. Kit ne kiisulda
ko ma amu eng’ kamugetab murenik, anan kimnatenywan, kobaten sorunet
kobun Kipsengwet.

Mitei kasarwek che magonu Jehovah kimnatet iyai boriet. Mache kenai kole
Inendet ne kichutyi, ak koyai luget ko Inendet. Noto ko boisiet ne ter. Eng’
kenyini, ko mache Jehovah kenai komie kole, kabelisiet ko ma amu eng’
kamugeng’ung’. Ma kigoito luget koyai chito age, yaun Jehovah luget ko In-
endet, si mat koloos ge banyek.

Eng’ Kasari, ko mat irogen kabelisieng’ung’, kimnatet ne iboisien. Keer Eutab
Jehovah, koyaei kit ne ingen koyai, eng’ ortinwek che ma kitokyin kole Inendet
kityo, ne kiibelisiewech.

% SAETAB RANI

Kiptaiyat, kongoi amu kiiyaiywon luget ak ibelisiewon. Ingobaorian
walutik kole Eung’ung’ inegei.

B MAONATET NE KIMWACHIN GE

Jehovah Inendet ne yaiywon luget, ago maesiooksei kabelisiet. Bunikyuk
ko egu bunik eng’ ichegei. Abaoriani!

‘5 TESETAB SOMANET CHERSETAB 365 KESOMAN BUKUIT
~ 2 Ateptab Betusiek NE TILIL - BETUTAB 271
20:15 Isaia 47-49; Kolosaik 1

BETUTAB AENG’,
ARAWETAB SOGOL 29

OO ENTS
BUNIK CHE TINYE KALYET

Kalewenaik 16:7
Ye iboiboi ortinwekab chi Jehovah, Kogochin kochamnyo ak
bunikyik.

Eng’ kenyini bo Mwaita nebo Kwong’et, ko kigonin Jehovah kalyet ak
buniguk, eng’ oret ne itabanat. Matilu kiy ng’alalet. llititi Jehovah tuguk
tugul ko tomo iitu. Kergei ak ne kigeni kachuutetab ge ne koi eng’
kapkiruok, yeityo kotiachin kiruogindet, ko tomo agot itiech kapkiruok.
Mechute orit oruoch, kobaten kitiachin.

Ui eng’ nyiganatet eng’ kasarta ne ng’etunot eng’ kenyini, ingen kole
ki kondoenen Jehovah, ak kochobun oret si iwendote eng’ kalyet.
Baibaitun ingen kole ochaamdosi ak buniguk eng’ kenyini. Ma amu
chamin, anan ko walatin mugulelwekwak, kobaten amu iywein. Ichek
che ki iimin konaami koweekse let, amu ingen kole ngot koimin, ko
nyoru biret. Halleluyah!

& SAETAB RANI

Kiptaiyat, kongoi amu iyachini boriet ichek che yaiywon boriet. Amu
eng’ Inye, awendoti eng’ kalyet.

B MAONATET NE KIMWACHIN GE

Bunyot age tugul ko botani ye keeron, ak ye kase kainenyun. Mamitei
teeret age tugul, amu mi Jehovah koboton. Bwane boisionikab rabisiek.
Bwane rabisiek. Mamitei chi ne teeron!

TESETAB SOMANET CHERSETAB 365 KESOMAN BUKUIT
~ Tienwogikab Kalo- NE TILIL - BETUTAB 272

sunet 2:1-5 Isaia 50-52; Kolosaik 2

BETUTAB SOMOK,
ARAWETAB SOGOL 30

B‘L” ! 51
KIT NE ISTO SIRINYET

Taunet 18:14
Tos mi kiy age tugul ne temene Jehovah? ...

Mwawech Bukuit Ne Tilil agobo Sara, ne kibo kenyisiek sitini ak mut, ye
kigeer werikab Parao inendet ak komwa kole, Mamma Mia!” Sitini ak
mut! Kasarta ak kenyisiek, ko kimatinye kimnatet kochuchuch kororon-
indanyin. Kima sirinyat magatenyin.

Ani Esta? Kotien ge kasarwek, ko tos kibo kenyisiek tisini ak mut, agoi
bogol agenge ak taman ak mut, ye kigimut inendet konyo kaplaitoriat
Aasuerus. Ago mwaei Bukuit Ne Tilil kole, kiibel ge ak kobogorisiek che
mengech ak kobelis! Kiwo inendet eng’ taitab Laitoriat, ak kimwa laito-
riat kole, “Nito ne ka acham.”

Mat ibwat kole ang’alaljini kobogorisiek ichegei eng’ yu. Ateun ale sir-
inyetab ge nebo borto, anan ko rabisiek, ko ma isten eng’ tuguk che yaei
Jehovah, eng’ kenyini. Sirinyetab ge nebo ole kiibunu ko ma teerin. Kit
ne uon ki kogaage, ko siire tugul. Kiy ne kata isten, ko ma kigeere noto.
Yaei Jehovah boisienyin nebo Kwong’et!

& SAETAB RANI

Kiptaiyat, kongoi amu iyaei kit ne imuchi iyai Inyegen. Ingoisto
boisioniguk chebo kwong’et eng’ sobenyun, kiy age tugul ne konu
kagaetab ge, tononet, ak kabutet.

B MAONATET NE KIMWACHIN GE

Kigogees ge kagaetab ge! Kiweekwon saisiekyuk, ak keisto sirinyetab
ge nebo ole ki abunu. Kiy age tugul ne kiyaei keesion, koisto boisionikab
Jehovah chebo kwong’et. Halleluyah!

‘5 TESETAB SOMANET CHERSETAB 365 KESOMAN BUKUIT
~ Taunet 12:9-15; NE TILIL - BETUTAB 273
Esta 2:7-17 Isaia 53-55; Kolosaik 3

MAONATET NE INDOUN

BETUT AGE TUGUL

Logoiywek che Miach betut age tugul, ko baibai kotes konunoik che kigisirchi
barnotik, ak lagok, ago bwane ak noto nebo bik che eechen. Age tugul eng’
bukuisiechoto, ko konu maonatetab betut age tugul kobun muguleldab Maotiot
Uebert Angel, ago siratin eng’ oret ne imuchi koityi bik tugul, che eechen, ak
barnotik, ak che lagok, ak anyun kotuiyo bik tugul eng’ kapchi.

Sirutikab logoiywek che miach, ko siratin eng’ ng'omnatet, si kobit koyai
Ng'olyotab Jehovah koityi bik eng’ oret ne iguitos, ak kotoret somanik koegitu
eng’ kayanet, naet, ak koegitu eng’ tamirmiriet. Kit ne kimache ko kegeer kele,
kaityi imanitab Jehovah mugulelwekab kenyisiek tugul, ak kogimegitu ichek eng’
bandanywa ak Kristo betut age tugul.

SIRETAB BARNOTIK

Chute orit mising’ eng’
kanetutikab kimnatet, che teeche
bik che mengechen si kobit
komandaen kewelutikab sobet
koboisien ng'omnatet ak
kimnatetab tamirmiriet.

SIRETAB LAGOK

Sirat eng’ oret ne inetii tolochik
cheu kayanet, chamnyet ak
kayomisutikab  Jehovah eng’
oretab boiboiyet ak kotoret
mugulelwekab ichek che
mengech  koteech chamnyet
nebo kimnatet ak Jehovah ak
koguiyo Bukuit Ne Tilil komie

"ANGEL “ANGEL + "ANGEL

Betut age tugul inyoru maonatetab betut, ne sirat kobun Maotiot Uebert
Angel, logoiywek che igimiti bandang’'ung’ ak Jehovah, ak kondoun isop
eng' sirutikyik. Noto anyun ko oretab kimnatet ne toreti kapchii, koegitu
kibagenge eng' kayanet, ak koguiyo komie imanitab Jehovah

e 0
MATIN KEMETEN! 3‘3 : E]
Inaam igeerchi ge kimnatetab walet, kobun Logoiywek Che
Miach Betut Age Tugul, maonatet ne indoun ago chobot E L
kokanapta, ak kocheer ibinwek tugul!

KIPTAYANDENYON

JESUKRISTO

Kiptaiyandenyon Jesu Kristo ko toloitab kayanetab Kristianik. Sobenyin ak
kanetutikyik ko kiwal mising’ atebetab bik. Kiptaiyandenyon Jesu Kristo ko
naat eng’ rirenetab ge ne mamitei ne kergei, ng'omnatet, ak boisionikab
kwong'et che kiyai. Kanetutikyik ko kitononen chamnyet, nyoetab kaat,
kayomisutikab sobetab koigeny, ak igochin kamang’unet ak katiaget ichek
che iyani inendet. Eng’ boisienyin ko kiwendot inendet eng’ emetab Judea
kosoobi che miandos, kogaigai che nyalildos ak koamdoi agobo
bounatetab koigeny ne bo Kamuktaindet.

Taagetab Jesu koek Kiptaiyandeng'ung ak sorunindeng'ung’, ko iyan
kanetutikyik, ak itaach waletab sobeng'ung ne bunu indendet. Noto ko
oret ne bo yametab ge eng’ tamirmiriet, tononet eng’ kayanet, chamnyet
ak kayomisutietab sorunet.

Eng' Kiptaiyat Jesu Kristo kenyoru kimnatet, kamang'unet ak oretab
sobondab koigeny. Kenyor kagesunetab ge anan sorunet, ko kigochi ge
Kamuktaindet, ak tetutikyik, ak magenyin eng’ sobenyon. Noto ko
keistoege ortinwekyok che kigosirto ak kewekyigei Jesu Kristo, kesom
nyoetab kaat eng' tengekwogikyok, ak kogonech sobet ne leel eng’
inendet.

Romanik 10:9, “Nging'any eng’ kuting'ung’ ile Jesu ko Kiptaiyat, ak iyan
eng’ muguleldang’ung’ ile kiing’eet Jehovah inendet komong'une che kibek,
kesorun.”

Sorunet ko konunotiot ne kigonech buch Kamuktaindet, ak keegu
lagokyik. Noto ko koyanin Kamuktaindet ibunji gonyin, ak kogimitin isop
sobet tugul komie ak ibegechige ibaarte Kamuktaindet eng’' tuguk tugul
che kiyai eng’ ng'ony.

www.goodnewsdailydevotional.com 9 7



TOS KIITACH

JESUKRISTO?

KITAACHIN IYAl JESU KRISTO, KOEK KIPTAIYATAB
SOBENG’UNG’ YE ISAE SAANITO;

“Ee, kiptayat kamuktaindet, kanyonjin eng’ kainetab jesu kristo, ayani
eng’ muguleldanyun tugul, Jesu Kristo weritab kamuktaindet ne sobe.
Ayani ale kime agobo ane ak kiing'eet inendet Kamuktaindet
komong'une che kibek. Ayani ale sobe rani. Ang'anye eng’ kutinyun ale
Jesu Kristo ko Kiptayatab sobenyun koboch rani. Eng’ inendet ak eng’
kainenyin atinye sobondab koigeny; kagesoruon.

Kongoi kiptayat amu kaisoru sobondanyu!
Nguno a lakwetab kamuktaindet. Haleluya!”

Iberurot!
Nguno kaiegu lakwetab kamuktaindet.

Testai ietu ye itebye eng’ Sirutikyik, isae betut age tugul, ak igimite
kayaneng'ung’ Tinye Jehovah banda ne mie eng’ taing'ung’.

Ye imache itestai ietu ko | Kristianindet, \
inyoruech eng’: o E_%
UK: +44 1244 727242 | USA +1 448 877 0344

RSA: +27 872 654 913 | ZWE +263 8677 211 645 [=]:5>
WHATSAPP: 0773 195 955

EMAIL: GND@GOODNEWSWORLD.COM

SIRUTIK ENG’ BUKUIT

AGOBO RIPSET
Imitei muwah mamitei yaityo ne “""_

ISAIA 54.

14 Ategat eng’ toloita, a tononot eng’ imanda, alooitunot eng’ nyalilda
— maywei kiy! Alooitunot eng’ kamuiset — amagoi agot korikyon!

15 Ngot kong'eetyon chi boriet, ko magoi aiityi kole kaiyogu
Kamuktaindet. Ago ngot koborion chi, ko maisuldoi eng’ noto!

16 Kiyai Kamuktaindet kitang'indet ne ilale manyin, si kochopchigei
karikyik che bo rumisiet. Kiyai kora inendet ng'emindet.

17 Ago tomo kitanyi karik che imuchi kong'eman. Age tugul ne
itaaman, kegeere inendet ko u kiplembechwet. A otwogindetab
Kamuktaindet, ago ageni inendet kogeer kole kaisulda tuguk tugul
che miachen agobo ane.

Mwowon Kamuktaindet kou nito ak isuldoi eng’ kainetab Jesu!

Ye imache itestai ietu ko | Kristianindet, \
inyoruech eng’: T Elq
UK: +44 1244 727242 | USA +1 448 877 0344

RSA: +27 872 654 913 | ZWE +263 8677 211 645 [=]:5+
WHATSAPP: 0773 195 955

EMAIL: GND@GOODNEWSWORLD.COM

IGUN TORETINDETAB LOGOIYWEK CHE MIACH

KERET NE YOMU NG'ONY KOMACHE

TORETET KOYOM NGONY

Eng' arawet age tugul, kopcheito toretikyok bukuisiekab Logoiywek che
miach, che ma kialdoi koityi ole kiriben lagok che matinye sigik,
korgorosiek, sipitalisiek, sugulisiek, ofis chebo serkali, ak komoswek alak
che chang' koyom ng'ony. Ki kenyoru baornatosiek che ma iitoksei chebo
sorunet, kasobet, nyorunetab magutik, ak kaborunoik alak che chang' amu
eng’ letaetab logoiywechoto.

Toretech rani ak iegu agenge eng’ che tesen tai torornatetab Jehovah, ak
igochini chi walet nebo kanamet ne leel, ak kamang'unet ne leel nebo
mutai.

Ye imache itestai ietu ko | Kristianindet, -
inyoruech eng’: Tt E_Il
UK: +44 1244 727242 | USA +1 448 877 0344

RSA: +27 872 654 913 | ZWE +263 8677 211 645 [=]84
WHATSAPP: 0773 195 955 ["SCAN ME |

EMAIL: GND@GOODNEWSWORLD.COM

LOGOIYWEK KO AGENGE

KUTUSWEK CHE CHANG’

AMU MA INGEN KIWATO LOGOIYWEKAB KRISTO

Wale sobonwekab bik koyom ng'ony Logoiywek che miach, amu siratin
eng’ kutuswek che chang’, ago igochin milionisiekab bik chamijinet,
konyor ng’omnatetab sorunet nebo Jesu Kristo. Koityin emotinwek ak
atobosiekab bik, ko nyoru bik Ng'clyotab maonatet, ak konyoru
walutikab sobet kobun Jehovah, amu eng’ konunosiechoto.

LaBonne Mkl GOMHBWS

Bute kiwatosiek Logoiywek Che miach, ak kong'alaljin mugulelwekab bik
eng’ kutuswekwak. Kong'eete gorik, agoi sugulisiek, kot koit kanisosiek,
univasiti, ak kandoikab emotinwek, ko ityin komoswek tugul chebo
ng'ony.

Logoiywek Che Miach ko toreti kosuldaen magetab Kamuktaindet eng’
ibini, ye ibe ng'olyotab maonatet nebo Maotiot Uebert Angel, koityi emet
age tugul, ak kutit age tugul.

YE IMACHE ITORET IWE WEBSAIT NENYON:

Chut websait nebo Logoiywek Che Miach, si inyoru konunet nebo bik che
eechen, barnotik ak chebo lagok, che siratin eng’ ng'omnatet, si kogimit
kayaneng'ung’, ak konyigis kaguiyetab Ng'olyotab Jehovah. Websait noto ko
tinye kanetutik kobun Maotiot Uebert Angel, tuguk che tiinye ge ak Logoiywek
Che Miach, ak tuguk alak che chang’, che chobotin kotoretin ietu, ak ibor eng’
komoswek tugul chebo sobeng’ung’.

Ngo icheng'e chesrset, ng'ang'utik che bo kamanut anan ko ortinwek che
otuiyen ak GoodNews World, ko tuguk tugul che imakyini ge ko mitei olda
agenge eng’ websait nebo Logoiywek Che Miach Betut age tugul.

af - Jol

Logiywek Che Miach Betut Age Tugul ko siret kobun Spirit Embassy:

The GoodNews Church kopcheito kanetutikab maonatet ak ng’ang’utikab
Maotiot Uebert Angel. Tokyin ge koleta logoiywek chebo Jesu Kristo ak
kogimit kayonik eng’ Ng'olyotab Jehovah.

